
Útdráttur	  

Ritgerð	  þessi	   byggist	   á	   eigindlegri	   rannsókn	   sem	   fór	   fram	  haustið	   2013	  þar	   sem	   tekin	  

voru	  hálfstöðluð	  viðtöl	  við	  tvo	  félagsráðgjafa	  sem	  starfa	  sem	  náms-‐	  og	  starfsráðgjafar	  í	  

framhaldsskólum.	   Markmið	   rannsóknarinnar	   var	   að	   kanna	   starf	   félagsráðgjafa	   með	  

nemendum	   af	   erlendum	   uppruna	   í	   framhaldsskólum.	   Rannsóknarspurningarnar	   eru:	  

Hvernig	   upplifa	   félagsráðgjafar	   stöðu	   nemenda	   af	   erlendum	  uppruna?	  Hvaða	   aðferðir	  

nota	   félagsráðgjafar	   til	   að	  nálgast	   nemendur	   af	   erlendum	  uppruna?	  Hvað	   telja	   félags-‐

ráðgjafar	  að	  megi	  betur	  fara	  í	  skólaumhverfinu	  til	  þess	  að	  bæta	  megi	  stöðu	  nemenda	  af	  

erlendum	   uppruna?	   Auk	   umfjöllunar	   um	   nemendur	   af	   erlendum	   uppruna,	   skóla-‐

samfélagið	   hér	   á	   landi	   og	   almennt	   um	   félagsráðgjöf	   þá	   verður	   einnig	   gerð	   grein	   fyrir	  

starfi	  skólafélagsráðgjafa	  annars	  vegar	  og	  starfi	  náms-‐	  og	  starfsráðgjafa	  hins	  vegar.	  	  

Helstu	   niðurstöður	   rannsóknarinnar	   voru	   að	   lengd	   dvalar	   nemenda,	   tungumála-‐

kunnátta	  þeirra	  og	  stuðningur	  sem	  foreldrar	  veita	  eru	  þættir	  sem	  hafa	  áhrif	  á	  aðlögun	  

og	   námsgengi	   nemenda	   af	   erlendum	   uppruna.	   Félagsráðgjafar	   halda	   ekki	   með	  

skipulögðum	  hætti	  utan	  um	  erlenda	  nemendahópa.	  Nemendum	  af	  erlendum	  uppruna	  

er	  oftast	  vísað	  til	  félagsráðgjafa	  af	  umsjónarkennurum	  eða	  íslenskukennurum,	  en	  sumir	  

leita	  til	  þeirra	  að	  eigin	  frumkvæði.	  Þjónusta	  við	  erlenda	  nemendur	  virðist	  vera	  mismikil	  í	  

þeim	  skólum	  sem	  um	  ræðir.	  Það	  sem	  félagsráðgjöfum	  finnst	  að	  megi	   laga	  til	  að	  stuðla	  

betur	  að	  velgengni	  nemenda	  af	  erlendum	  uppruna	  er	  að	  styrkja	  samstarf	  á	  milli	  grunn-‐	  

og	  framhaldsskóla	  annars	  vegar	  og	  hins	  vegar	  að	  hlúa	  að	  móðurmálinu.	  Gott	  samstarf	  á	  

milli	   skólastiga	   er	  mikilvæg	   forsenda	   fyrir	   félagsráðgjafa	   því	   þá	   gætu	   þeir	   verið	   betur	  

undirbúnir	  til	  að	  taka	  á	  móti	  nemendum	  af	  erlendum	  uppruna	  og	  uppfyllt	  þarfir	  þeirra	  

og	  væntingar.	  

Formáli	  

Árið	  1999	  fluttist	  ég	  ásamt	  móður	  minni	  til	   Íslands	  í	  von	  um	  betra	  

líf.	   Ég	   var	   þá	   ellefu	   ára	   gömul,	   ég	   gekk	   fimm	   ár	   í	   grunnskóla	   í	  

Reykjavík	  og	   síðan	   í	   framhaldsskóla	  og	  útskrifaðist	  með	  stúdents-‐

próf	  árið	  2009.	  Skólaganga	  mín	  gekk	  misjafnlega	  vel,	  en	  ég	  hætti	  

oftar	  en	  einu	  sinni	  í	  námi	  tímabundið.	  Það	  var	  næstsíðustu	  önnina	  

mína	   í	   framhaldsskólanum	   sem	   ég	   kynntist	   félagsráðgjafa,	   ég	   tel	  

að	   það	   hafi	   hjálpað	   mér	   mikið.	   Hjá	   honum	   kynntist	   ég	   meðal	  

annars	   réttindum	  mínum	   sem	   nemanda	   af	   erlendum	   uppruna	   og	  

þeim	   úrræðum	   sem	   í	   boði	   voru.	   Einnig	   veitti	   þessi	   félagsráðgjafi	  

mér	   mikinn	   andlegan	   stuðning.	   Vegna	   tungumálaerfiðleika	   gat	  

móðir	  mín	   lítið	  hjálpað	  mér	  með	  heimanám	  þó	  að	  hún	  hafi	  ávallt	  

hvatt	  mig	   til	   að	   halda	   áfram	   í	   skóla.	   Skólakerfið	   hér	   á	   Íslandi	   er	  

mjög	  ólíkt	  því	  sem	  er	  í	  heimalandi	  mínu	  og	  þar	  af	  leiðandi	  vantaði	  

mig	  einhvern	  til	  þess	  að	  veita	  mér	  ráð	  og	  stuðning	   í	   tengslum	  við	  

skólann.	  Þessi	  reynsla	  varð	  til	  þess	  að	  ég	  tók	  ákvörðun	  um	  að	  hefja	  

nám	  í	  félagsráðgjöf	  við	  Háskóla	  Íslands.	  

Þakkarorð	  
Ritgerð	  þessi	  er	  12	  eininga	   lokaverkefni	   til	  BA-‐gráðu	   í	   félagsráðgjöf	  við	  Félagsráðgjafardeild	  

Háskóla	  Íslands.	  Leiðbeinandi	  var	  Cynthia	  Lisa	  Jeans,	  aðjunkt	  við	  Félagsráðgjafardeild.	  Henni	  

vil	  ég	  sérstaklega	  þakka	  fyrir	  ánægjulegt	  samstarf,	  nytsamlegar	  ábendingar	  og	  góða	  leiðsögn.	  

Einnig	  vil	  ég	  þakka	  viðmælendum	  mínum	  fyrir	  að	  gefa	  sér	  tíma	  til	  að	  veita	  mér	  viðtöl,	  en	  þeir	  

veittu	  mér	  mikilvægar	  upplýsingar	  fyrir	  rannsókn	  mína.	  Auk	  þess	  vil	  ég	  þakka	  kærasta	  mínum	  

fyrir	  að	   lesa	  yfir	  ritgerðina	  með	  tilliti	   til	  stafsetningar	  og	  málfars.	  Enn	  fremur	  vil	  ég	  sérstak-‐

lega	  þakka	  móður	  minni	  fyrir	  að	  vera	  alltaf	  til	  staðar,	  hennar	  hjálp	  og	  hvatning	  er	  ómetanleg.	  

Að	  lokum	  þakka	  ég	  Brynjólfi	  Ólasyni	  yfirlestur	  á	  lokagerð	  ritgerðarinnar.	  

1 Inngangur	  
Á	  síðustu	  tveimur	  áratugum	  hefur	  fólki	  með	  erlendan	  bakgrunn	  fjölgað	  mjög	  á	  Íslandi.	  Þetta	  

á	  við	  um	   innflytjendur,	  börn	  þeirra	  og	   fólk	  af	  blönduðum	  uppruna	  (Hagstofa	   Íslands,	  2013;	  

Ólöf	  Garðarsdóttir	  og	  Guðjón	  Hauksson,	  2011).	  Samkvæmt	  Hagstofu	  Íslands	  (2013a)	  er	  inn-‐

flytjandi	  skilgreindur	  svo:	  

Einstaklingur	  sem	  er	  fæddur	  erlendis	  og	  af	  foreldrum	  sem	  eru	  líka	  fæddir	  erlendis,	  sem	  
og	  báðir	  afar	  og	  ömmur.	  Önnur	  kynslóð	  innflytjenda	  eru	  einstaklingar	  sem	  eru	  fæddir	  á	  
Íslandi	  af	  foreldrum	  sem	  eru	  báðir	  innflytjendur.	  Fólk	  er	  talið	  með	  erlendan	  bakgrunn	  ef	  
annað	  foreldrið	  er	  erlent	  (Hagstofa	  Íslands,	  2013a,	  bls.	  15).	  

Á	   árum	  áður	  hefur	   fjöldi	   fólks	   sem	   flyst	  brott	   frá	   Íslandi	   yfirleitt	   verið	  meiri	   en	   fjöldi	  

aðfluttra.	  Fram	  til	  ársins	  1997	  voru	  einungis	  um	  2%	  mannfjöldans	  innflytjendur	  hér	  á	  landi	  en	  

fjöldi	  þeirra	  hefur	  tvöfaldast	  síðan,	  á	  innan	  við	  áratug.	  Um	  síðustu	  áramót	  voru	  innflytjendur	  

orðnir	  25.926	  eða	  8,1%	  mannfjöldans.	  Annarri	   kynslóð	   innflytjenda	  hefur	  einnig	   fjölgað	  og	  

telur	   nú	   3.204.	   Fyrsta	   og	   önnur	   kynslóð	   innflytjenda	   er	   9,1%	   af	   mannfjöldanum	   á	   Íslandi	  

(Hagstofa	   Íslands,	  2013).	   Flestir	   innflytjendur	  á	   Íslandi	  eru	  á	  aldrinum	  20	   til	   39	  ára	  og	  þeir	  

innflytjendur	  sem	  eru	  af	  annarri	  kynslóð	  eru	  flestir	  yngri	  en	  tíu	  ára.	  Af	  þessu	  má	  sjá	  að	  saga	  

innflytjenda	  hér	  á	  landi	  er	  nokkuð	  stutt	  (Hagstofa	  Íslands,	  2013a).	  

Ástæður	  fólksflutninga	  eru	  ýmsar,	  sumir	  flytjast	  hingað	  til	  lands	  til	  að	  sameinast	  maka	  

eða	  öðrum	  ættingjum,	  sumir	  í	  tímabundin	  störf	  og	  sumir	  hafa	  flust	  hingað	  til	  að	  stunda	  nám	  

(Unnur	  Dís	  Skaptadóttir,	  2008).	  Íslenskt	  samfélag	  hefur	  því	  breyst	  umtalsvert	  og	  hefur	  orðið	  

töluvert	   fjölbreyttara.	  Það	  sama	  gildir	  um	  skólasamfélagið	  en	  nemendahópar	  á	   Íslandi	  hafa	  

breyst	  mjög	  og	  því	  ríkir	  ekki	  lengur	  þessi	  einsleitni	  sem	  áður	  var	  (Hanna	  Ragnarsdóttir,	  2007).	  

Svo	  örar	  breytingar	  geta	  haft	  áskoranir	  í	  för	  með	  sér	  fyrir	  margar	  fagstéttir	  hér	  á	  landi,	  meðal	  

annars	  félagsráðgjafa.	  

Ungir	  innflytjendur	  á	  Íslandi	  eru	  áhugaverður	  hópur	  en	  í	  honum	  má	  finna	  fjölbreyttustu	  

og	  fjölmennustu	  kynslóð	  innflytjenda	  á	  Íslandi.	  Í	  hópi	  þeirra	  eru	  börn	  sem	  komu	  til	  Íslands	  á	  

fyrstu	  árum	  ævi	  sinnar	  og	  hafa	  gengið	  í	  íslenska	  leik-‐	  og	  grunnskóla	  frá	  upphafi,	  en	  einnig	  eru	  

þeir	   sem	   flust	   hafa	   til	   landsins	   á	  miðri	   grunnskólagöngu	  eða	   í	   lok	  hennar	   (Hanna	  Ragnars-‐

dóttir,	  2011).	  Samkvæmt	  Hönnu	  Ragnarsdóttur	  (2007a)	  eru	  nemendur	  af	  erlendum	  uppruna	  

börn	  innflytjenda	  sem	  eiga	  annað	  eða	  báða	  foreldra	  af	  erlendum	  uppruna	  og	  eiga	  jafnframt	  

það	  sameiginlegt	  að	  hafa	  fæðst	  erlendis	  og	  flust	  til	  landsins	  með	  foreldrum	  sínum.	  

Áhuginn	   á	   þessu	   viðfansgefni,	   félagsráðgjöf	   og	   nemendum	   af	   erlendum	   uppruna	   í	  

framhaldsskólum,	   kviknaði	   á	   námskeiði	   um	   fjölmenningarfélagsráðgjöf	   sem	   er	   hluti	   af	   BA-‐

námi	  í	  félagsráðgjöf.	  Í	  áfanganum	  var	  mikið	  fjallað	  um	  erlend	  börn	  og	  unglinga	  í	  tengslum	  við	  

náms-‐	  og	  félagslega	  erfiðleika	  í	  skólum.	  Einnig	  var	  fjallað	  um	  ýmislegt	  sem	  hægt	  er	  að	  bæta	  

til	   þess	   að	   sporna	   við	   brottfalli	   þessara	   nemenda,	   þar	   beindist	   athyglin	   einkum	   að	   sýn	  

félagsráðgjafa	  í	  framhaldsskóla	  sem	  vinna	  með	  nemendum	  af	  erlendum	  uppruna.	  

Markmið	  rannsóknarinnar	  var	  að	  kanna	  starf	  félagsráðgjafa	  með	  nemendum	  af	  erlend-‐

um	   uppruna	   í	   framhaldsskólum.	   Rannsóknarspurningarnar	   eru:	   Hvernig	   upplifa	   félags-‐

ráðgjafar	   stöðu	  nemenda	  af	  erlendum	  uppruna?	  Hvaða	  aðferðir	  nota	   félagsráðgjafar	   til	   að	  

nálgast	   nemendur	   af	   erlendum	   uppruna?	   Hvað	   telja	   félagsráðgjafar	   að	   megi	   betur	   fara	   í	  

skólaumhverfinu	  til	  þess	  að	  bæta	  megi	  stöðu	  nemenda	  af	  erlendum	  uppruna?	  

Ritgerðin	  byggist	  á	  eigindlegri	  rannsókn	  sem	  fór	  fram	  haustið	  2013	  þar	  sem	  tekin	  voru	  

hálfstöðluð	  viðtöl	  við	  tvo	  félagsráðgjafa	  sem	  starfa	  sem	  náms-‐	  og	  starfsráðgjafar	  í	  framhalds-‐

skólum.	   Rannsakandi	   var	   eftir	   bestu	   getu	   hlutlaus	   og	   gætti	   þess	   að	   eigin	   sjónarmið	   hefðu	  

ekki	  áhrif	  á	  úrvinnslu	  og	  niðurstöður	  rannsóknarinnar.	  

Ritgerðin	   skiptist	   í	   fimm	  meginkafla	  og	  er	   inngangurinn	   sá	   fyrsti.	  Annar	  kafli	   fjallar	  um	  

fræðilegt	  samhengi	  ritgerðarinnar	  sem	  skiptist	   í	  átta	  undirkafla.	  Fyrst	  er	  fjallað	  almennt	  um	  

nemendur	  af	  erlendum	  uppruna	  með	  tilliti	  til	  stöðu	  þeirra	  í	  skóla,	  ástæðu	  brottfalls	  þeirra	  úr	  

framhaldsskólum,	  auk	  þess	  sem	  fjallað	  er	  um	  skólasamfélagið	  hér	  á	  landi.	  Því	  næst	  er	  fjallað	  

um	  félagsráðgjöf,	  farið	  er	  yfir	  upphaf	  félagsráðgjafar	  og	  þróun	  hennar	  hér	  á	  Íslandi,	  einnig	  er	  

gerð	  grein	  fyrir	  starfi	  skólafélagsráðgjafa	  annars	  vegar	  og	  starfi	  náms-‐	  og	  starfsráðgjafa	  hins	  

vegar.	   Þriðji	   kaflinn	   snýr	   að	   rannsókninni	   sjálfri	   og	   aðferðafræði	   hennar.	   Í	   fjórða	   kafla	   er	  

greint	  frá	  helstu	  niðurstöðum	  rannsóknarinnar.	  Í	  lokin	  er	  svo	  umræða	  og	  lokaorð.	  

2 Fræðileg	  umfjöllun	  

2.1 Ungir	  innflytjendur	  á	  Íslandi	  
Í	  þessum	  kafla	  verður	  fjallað	  um	  nemendur	  af	  erlendum	  uppruna.	  Vikið	  verður	  að	  ástæðum	  

brottfalls	  þeirra	  úr	  skóla,	  stöðu	  þeirra	  í	  íslensku	  skólaumhverfi	  og	  að	  lokum	  verður	  fjallað	  um	  

skólasamfélagið	  hér	  á	  landi.	  

2.1.1 Nemendur	  af	  erlendum	  uppruna	  

Börnum	  af	  erlendum	  uppruna	  hefur	  fjölgað	  verulega	  í	  íslenskum	  skólum	  undanfarin	  ár.	  Árið	  

1997	  voru	  aðeins	  377	  börn	  með	  erlent	  móðurmál	  í	  grunnskólum	  en	  tölur	  Hagstofunnar	  sýna	  

að	   árið	   2012	   sóttu	   2.663	   nemendur	   með	   erlent	   móðurmál	   íslenska	   grunnskóla	   (Hagstofa	  

Íslands,	  2013b).	  Nýjar	  upplýsingar	  um	  skráningar	  og	  brottfall	  innflytjenda	  í	  framahaldsskólum	  

hér	   á	   landi	   eru	   af	   skornum	  skammti.	   Í	   skýrslu	   Fjölmenningarseturs	   kemur	   fram	  að	  haustið	  

2010	  hófu	  alls	  4.368	  nemendur	  nám	  í	  framhaldsskólum	  og	  af	  þeim	  voru	  152	  innflytjendur.	  12	  

töldust	   til	  annarrar	  kynslóðar	   innflytjenda,	  89	  voru	   fæddir	  erlendis	  og	  áttu	  annað	   foreldrið	  

erlent	  og	  205	  voru	  fæddir	  á	  Íslandi	  en	  annað	  foreldri	  þeirra	  var	  erlent	  (Ari	  Klængur	  Jónsson	  

og	  Elsa	  Arnardóttir,	  2012).	  

Færri	   innflytjendur	   skrá	   sig	   í	   nám	   í	   framhaldsskóla	   eftir	   grunnskóla	   en	   íslenskir	   jafn-‐

aldrar	  þeirra.	  Þetta	  kom	  skýrt	  fram	  í	  skýrslu	  frá	  Velferðarráðuneytinu	  árið	  2011.	  Aðeins	  80%	  

innflytjendabarna	  skráðu	  sig	  í	  nám	  í	  framhaldsskóla	  eftir	  grunnskóla	  árið	  2010	  en	  96%	  barna	  

af	   íslenskum	  uppruna	  (Velferðarráðuneytið,	  2011).	  Ari	  Klængur	  Jónsson	  og	  Elsa	  Arnardóttir	  

(2012)	  hafa	  bent	  á	   að	  hlutfall	   innflytjenda	   sem	  skráði	   sig	   í	   framhaldsskóla	  eftir	   grunnskóla	  

hefur	  aukist	  á	  síðustu	  árum,	  en	  árið	  2007	  voru	  aðeins	  69%	  innflytjenda	  á	  sextánda	  aldursári	  

skráð	   í	   framhaldsskóla,	   71%	  ári	   síðar,	   77%	  árið	   2009	  og	   80%	  árið	   2010.	   Þetta	   er	   vissulega	  

jákvæð	   þróun,	   en	   þrátt	   fyrir	   það	   telja	   Ari	   Klængur	   Jónsson	   og	   Elsa	   Arnardóttir	   (2012)	   að	  

innflytjendur	  séu	  enn	  töluvert	  á	  eftir	  íslenskum	  jafnöldrum	  þeirra	  í	  skólasókn.	  

2.1.2 Brottfall	  framhaldsskólanemenda	  

Brottfall	  nemenda	  úr	  framhaldsskólum	  á	  sér	  stað	  á	  Íslandi	  rétt	  eins	  og	  annarsstaðar	  í	  heimin-‐

um.	  Hagstofa	  Íslands	  hefur	  notast	  við	  sömu	  aðferð	  og	  Efnahags-‐	  og	  framfarastofnun	  Evrópu	  

(OECD)	  við	  skilgreiningu	  á	  brottfalli	  nemenda	  úr	  framhaldsskólum	  og	  brautskráningarhlutfall	  

(Hagstofa	   Íslands,	  2011a).	  Skilgreiningin	  á	  brottfalli	  er	  miðuð	  við	  þá	  nemendur	  sem	  endur-‐

nýja	  ekki	  skráningu	  sína	  í	  framhaldsskóla	  á	  milli	  ára	  og	  hafa	  ekki	  útskrifast	  í	  millitíðinni.	  Auk	  

þeirra	  eru	  taldir	  nemendur	  sem	  hafa	  aldrei	  skráð	  sig	  í	  nám	  að	  loknum	  grunnskóla	  (Hagstofa	  

Íslands,	  2008).	  

Samkvæmt	  OECD	  er	  brottfall	  nemenda	  úr	  framhaldsskólum	  hér	  á	  landi	  með	  því	  hæsta	  í	  

Evrópu.	  Hlutfall	  nýnema	  sem	   lýkur	  námi	  á	   réttum	  tíma	  á	   framhaldsskólastigi	  er	  mun	   lægra	  

hér	   á	   landi	   en	   að	   meðaltali	   hjá	   OECD	   samanburðarlöndum	   (OECD,	   2012).	   Árið	   2010	   gaf	  

Menntamálaráðuneytið	   út	   skýrslu	   um	  menntun	   til	   framtíðar	   en	   þar	   kom	   fram	   að	   fram	   til	  

ársins	  2005	  hafi	  31%	  Íslendinga	  frá	  25	  ára	  til	  64	  ára	  ekki	  lokið	  formlegu	  námi	  umfram	  skyldu-‐

námi	   (Mennta-‐	   og	   menningarmálaráðuneytið,	   2010).	   Haustið	   2002	   voru	   tæplega	   4.000	  

nýnemar	   skráðir	   í	   framhaldsskólanám	   en	   fjórum	   árum	   seinna	   höfðu	   einungis	   45%	   þeirra	  

lokið	   námi.	   Eftir	   sex	   ár	   hafði	   hlutfallið	   hækkað	   í	   58%	   (Forsætisráðuneytið,	   2012;	   Hagstofa	  

Íslands,	  2011a).	  Þetta	  gefur	  til	  kynna	  að	  drjúgur	  hluti	  íslenskra	  framhaldsskólanema	  hættir	  í	  

námi	  án	  þess	  að	  ljúka	  stúdentsprófi	  eða	  tekur	  sér	  námshlé	  í	  mislangan	  tíma.	  

Brottfall	  nemenda	  af	  erlendum	  uppruna	  úr	  framhaldsskólum	  er	  einnig	  mjög	  hátt	  hér	  á	  

landi.	   Enn	   fremur	   er	   brottfall	   þeirra	   mun	   hærra	   en	   hjá	   íslenskum	   jafnöldrum	   þeirra	   (Vel-‐

ferðarráðuneytið,	  2011;	  Ari	  Klængur	  Jónsson	  og	  Elsa	  Arnardóttir,	  2012).	  Þessar	  niðurstöður	  

eru	  samhljóða	  niðurstöðum	  í	  skýrslu	  OECD	  (2012),	  en	  skýrslan	  sýnir	  að	  innflytjendur	  í	  flestum	  

OECD-‐löndum	  endast	  skemur	  í	  námi	  en	  innfæddir	  jafnaldrar	  þeirra	  og	  að	  brottfall	  er	  töluvert	  

meira	   hjá	   innflytjendum.	   Brottfall	   innflytjenda	   úr	   framhaldsskólum	   er	   að	   meðaltali	   30%	   í	  

Evrópusambandslöndum	  (Ólöf	  Garðarsdóttir	  og	  Guðjón	  Hauksson,	  2011).	  Samkvæmt	  upplýs-‐

ingum	   frá	   Hagstofu	   Íslands	   (2011)	   hófu	   75	   innflytjendur	   nám	   í	   framhaldsskóla	   að	   loknum	  

grunnskóla	   árið	   2004,	   af	   þeim	   voru	   einungis	   28	   enn	   í	   námi	   fjórum	   árum	   síðar.	   Af	   87	  

innflytjendum	  sem	  fæddir	  voru	  árið	  1990	  og	  hófu	  nám	   í	   framhaldsskóla	  á	   sextánda	  ári	  var	  

aðeins	  41	  enn	  við	  nám	  fjórum	  árum	  síðar.	  

Ástæður	   brottfalls	   nemenda	   úr	   framhaldsskólum	   eru	   mismunandi	   og	   oft	   er	   um	   að	  

ræða	  samspil	  margra	  þátta.	  Kristjana	  Stella	  Blöndal	  og	  Jón	  Torfi	  Jónasson	  (2003)	  hafa	  bent	  á	  

að	   ástæður	   brottfalls	   nemenda	   úr	   framhaldsskólum	   séu	  meðal	   annars	   fjölskylduaðstæður,	  

peningavandræði,	   svo	  og	  skortur	  á	   stuðningi	  og	   lítil	   trú	  á	  eigin	   færni.	  Auk	  þess	  virðist	   fyrri	  

námsárangur	  og	  erfiðar	  heimilisaðstæður	  spá	  sterklega	  fyrir	  um	  hvort	  einstaklingar	  hverfi	  á	  

brott	  frá	  námi	  eða	  ekki.	  

Anh-‐Dao	   Tran	   framkvæmdi	   rannsókn	   árið	   2007	   á	   stöðu	   víetnamskra	   ungmenna	   á	  

Íslandi.	   Niðurstöður	   þeirrar	   rannsóknar	   sýndu	   að	   víetnömsk	   ungmenni	   eru	   í	   sérstökum	  

áhættuhópi	  hvað	  varðar	  brottfall	  úr	  skóla	  vegna	  mikillar	  einangrunar	  frá	  íslensku	  samfélagi.	  

Foreldrar	   þeirra	   eru	   báðir	   víetnamskir	   og	   tala	   ekki	   vestrænt	   tungumál	   og	   hafa	   jafnframt	  

stutta	   menntun	   að	   baki.	   Þær	   ástæður	   sem	   ungmennin	   gáfu	   fyrir	   brottfalli	   úr	   skóla	   voru	  

námserfiðleikar,	  félagslegir	  erfiðleikar	  innan	  skólanna,	  þrýstingur	  á	  að	  leita	  sér	  að	  atvinnu	  og	  

þörf	  fyrir	  að	  taka	  sér	  hvíld	  frá	  námi	  (Anh-‐Dao	  Tran,	  2007).	  

Þekkt	  er	  að	  tekjur	  erlendra	  ríkisborgara	  eru	  almennt	  lægri	  en	  tekjur	  innfæddra	  og	  því	  

býr	   nemandi	   af	   erlendum	   uppruna	   oftast	   ekki	   við	   sambærilegar	   félagslegar	   aðstæður	   og	  

innfæddir	   hvað	   varðar	   stuðning	   og	   aðstoð	   frá	   fjölskyldunni	   (Velferðarráðuneytið,	   2011).	   Í	  

könnun	  Rauða	  kross	  Íslands	  (2006)	  kom	  fram	  að	  foreldrar	  af	  erlendum	  uppruna	  vinni	  langan	  

vinnudag	  og	  séu	  einnig	  í	  vaktavinnu,	  en	  þetta	  gerir	  það	  að	  verkum	  að	  þau	  verja	  minni	  tíma	  

með	  börnum	  sínum	  en	  ella	  og	  hjálpa	  þeim	  síður	  við	  heimanám.	  Einnig	  kom	  fram	  að	  sumir	  

þessara	   foreldra	  eru	  ólæsir	  og	  ekki	  bætir	  það	  úr	   skák	  varðandi	  hjálp	  við	  heimavinnu	  barn-‐

anna.	  

Helstu	  ástæður	  þess	  að	  erlendir	  foreldrar	  geta	  ekki	  hjálpað	  börnum	  sínum	  með	  heima-‐

nám	  og	  taka	  þá	  síður	  þátt	   í	   skólastarfi	  eru	  menningarmunur	  og	  tungumálaerfiðleikar	   (Anh-‐

Dao	   Tran,	   2007;	   Hanna	   Ragnarsdóttir,	   2007a).	   Vegna	   tungumálaerfiðleika	   vita	   foreldrarnir	  

oft	  ekki	  hvaða	  þjónusta	  og	  aðstoð	  er	  í	  boði	  fyrir	  börnin,	  en	  takmörkuð	  þekking	  á	  skólakerfinu	  

hindrar	   foreldra	   þar	   af	   leiðandi	   í	   að	   aðstoða	   börnin	   við	   námið	   (Anh-‐Dao	   Tran,	   2007;	   Elsa	  

Sigríður	  Jónsdóttir,	  2010).	  Af	  þessu	  má	  sjá	  að	  brottfall	  nemenda	  af	  erlendum	  uppruna	  á	  sér	  

margvíslegar	   orsakir.	   Það	   virðast	   ekki	   einungis	   vera	   persónubundnar	   ástæður	   sem	   valda	  

brottfalli,	  heldur	  eru	  fleiri	  þættir	  sem	  geta	  haft	  talsverð	  áhrif	  á	  ákvörðun	  nemenda	  af	  erlend-‐

um	  uppruna	  um	  að	  hætta	  námi.	  

2.1.3 Staða	  nemenda	  af	  erlendum	  uppruna	  

Bakgrunnur	  nemenda	  af	  erlendum	  uppruna	  er	  margvíslegur,	  þeir	  koma	  frá	  mörgum	  ólíkum	  

menningarsvæðum.	  Það	  er	  margt	  í	  umhverfi	  barna	  sem	  hefur	  áhrif	  á	  þau	  á	  einn	  eða	  annan	  

hátt.	   Vistfræðikenning	   Bronfenbrenner	   er	   dæmi	   um	   þau	   fjölmörgu	   atriði	   í	   samfélagi	   sem	  

móta	   og	   hafa	   áhrif	   á	   þroska	   barna.	   Kenning	   hans	   byggist	   á	   því	   að	   einstaklingurinn	   tengist	  

mörgum	  kerfum	  sem	  svo	  tengjast	  hvert	  öðru.	  Hann	  skilgreindi	  fjögur	  kerfi	  sem	  hann	  nefnir	  

míkró-‐,	  mesó-‐,	  exó-‐	  og	  makró-‐kerfi.	  Bronfenbrenner	  (1979)	  telur	  að	  mikilvægt	  sé	  að	  horfa	  á	  

einstaklinginn	  og	  umhverfi	  hans	  sem	  eina	  heild	  þar	  sem	  allir	  þættir	  mótast	  hver	  af	  öðrum.	  Að	  

flytja	   til	  nýs	   lands	   felur	   í	   sér	  bæði	   tækifæri	  og	  erfiðleika.	  Einnig	  bendir	  hann	  á	  að	  oft	  verði	  

miklar	  breytingar	  á	  míkróumhverfi	  barna	  þegar	  þau	  flytjast	  til	  nýs	  lands.	  Auk	  þess	  telur	  hann	  

að	   það	   séu	   ekki	   einungis	   breytingarnar	   sjálfar	   sem	   hafi	   áhrif	   á	   þroska	   barna,	   heldur	  

umhverfið	  í	  heild	  sinni,	  það	  er	  að	  segja	  fjölskyldan,	  jafningarnir,	  skólinn	  og	  nánasta	  umhverfi	  

sem	  viðkomandi	  tilheyrir	  á	  meðan	  á	  breytingunum	  stendur	  (Bronfenbrenner,	  1979).	  

Skólar	   í	   nýju	   landi	   hafa	   oft	   aðra	   siði,	   kröfur	   og	   öðruvísi	   námsefni	   sem	   nemendur	   af	  

erlendum	   uppruna	   þurfa	   að	   aðlagast	   ásamt	   því	   að	   læra	   nýtt	   tungumál	   (Rannveig	  

Traustadóttir,	   2001).	   Að	   flytja	   til	   lands	   þar	   sem	   menningarmunur	   er	   mikill,	   tungumálið	  

öðruvísi	  og	  skólaumhverfið	  gjörólíkt	  því	  sem	  nemandinn	  þekkir	  fyrir,	  getur	  valdið	  nemandan-‐

um	  miklu	  álagi	  (Hildur	  Jónsdóttir,	  2007).	  Nemendur	  af	  erlendum	  uppruna	  sjá	  og	  upplifa	  skóla	  

í	  nýju	  landi	  með	  hliðsjón	  af	  eigin	  reynslu	  sem	  þeir	  hafa	  öðlast	  í	  heimalandi	  sínu	  þar	  sem	  þeir	  

hafa	   farið	   eftir	   öðrum	   reglum	   og	   viðmiðum	   en	   gert	   er	   í	   nýju	   landi.	   Það	   geta	   verið	   mikil	  

viðbrigði	   fyrir	   þessa	   nemendur	   að	   skipta	   á	   milli	   svo	   ólíkra	   skólakerfa,	   en	   umskiptin	   geta	  

valdið	   miklum	   ruglingi	   og	   skapað	   óöryggi	   (Rannveig	   Traustadóttir,	   2001).	   Bronfenbrenner	  

(1979)	   telur	   að	  því	   ólíkari	   sem	  menningarheimar	   eru	  því	   erfiðara	   sé	   fyrir	   barn	   að	   aðlagast	  

nýja	  umhverfinu.	  Barnið	  fer	  í	  nýtt	  skólaumhverfi	  og	  þarf	  að	  skapa	  sér	  nýja	  stöðu	  í	  samfélag-‐

inu,	  það	  þarf	  að	  fóta	  sig	  að	  nýju	  og	  kynnast	  nýju	  umhverfi.	  

Rannsóknir	  sýna	  að	  aðlögun	  barna	  og	  ungmenna	  að	  nýju	  samfélagi	  sé	  flókið	  og	  marg-‐

þætt	   fyrirbæri	   (Hanna	  Ragnarsdóttir,	  2011).	  Það	  er	  ekki	   til	  einn	  ákveðinn	  þáttur	  sem	  hefur	  

áhrif	   á	  það	  hvernig	   innflytjendur	  aðlagast	   samfélaginu,	  heldur	  eru	  það	  margir	  mismunandi	  

þættir.	  Þetta	  eru	  atriði	  eins	  og	  menntun,	  fjölskyldustaða,	  tungumálakunnátta,	  félagsleg	  staða	  

og	  hvernig	  einstaklingurinn	  tekur	  þátt	  í	  nýja	  samfélaginu	  (Menntamálaráðuneyti,	  2007).	  

Niðurstöður	  rannsókna	  hafa	  sýnt	  að	  innflytjendur	  sem	  reyna	  að	  ná	  fótfestu	  í	  nýju	  landi	  

á	  unglingsaldri	  eiga	  oft	  erfitt	  með	  að	  aðlagast	  nýju	  samfélagi	  (Tyack,	  2003).	  Þegar	  börn	  inn-‐

flytjenda	  ná	  ekki	  góðri	  fótfestu	  verða	  þau	  utanvelta	  og	  það	  getur	  leitt	  til	  þess	  að	  þeim	  gangi	  

illa	   í	   skóla	   og	   eingangrist	   félagslega	   (Börkur	   Hansen	   og	   Hanna	   Ragnarsdóttir,	   2010).	   Léleg	  

félagsleg	   þátttaka	   getur	   aukið	   líkur	   á	   brottfalli	   (Hildur	   Jónsdóttir,	   2007).	   Samkvæmt	  niður-‐

stöðum	   rannsóknar	   Þórodds	   Bjarnasonar	   (2006)	   standa	   unglingar	   af	   erlendum	   uppruna	  

almennt	  verr	  en	  íslenskir	  jafnaldrar	  þeirra	  hvað	  varðar	  líðan	  í	  skóla	  og	  félagsleg	  tengsl.	  Einnig	  

kom	  fram	  í	  sömu	  rannsókn	  að	  þeir	  eru	  þunglyndari	  og	  hafa	  lakari	  sjálfsmynd,	  eru	  líklegri	  til	  

að	  neyta	  vímuefna,	  stunda	  áhættuhegðun	  og	  verða	  fyrir	  einelti.	  

Niðurstöður	   rannsóknar	   meðal	   ungra	   innflytjenda	   veita	   mikilvægar	   upplýsingar	   um	  

stöðu	  margra	  innflytjendabarna	  í	  íslenskum	  skólum	  og	  samanburð	  á	  stöðu	  þeirra	  og	  íslenskra	  

jafnaldra.	   Staða	  nemenda	  af	   erlendum	  uppruna	  er	  mun	  verri	   á	   Íslandi	   en	   í	   öðrum	   löndum	  

Evrópusambandsins	  og	  þá	  er	  staða	  drengja	  verst,	  en	  60%	  þeirra	  sem	  bjuggu	  á	  Íslandi	  þegar	  

þeir	  luku	  grunnskóla	  voru	  ekki	  komnir	  með	  stúdentspróf	  við	  22	  ára	  aldur	  (Ólöf	  Garðarsdóttir	  

og	  Guðjón	  Hauksson,	  2011).	  

Ofangreindar	  niðurstöður	  rannsóknarinnar	  eru	  flestar	  mjög	  svipaðar.	  Ungir	  innflytjend-‐

ur	  virðast	  eiga	  erfitt	  uppdráttar	  í	  íslenskum	  skólum,	  þó	  alltaf	  séu	  einhverjar	  undantekningar.	  

Þeir	  eru	  í	  sérstökum	  áhættuhópi	  hvað	  varðar	  brottfall	  og	  því	  er	  mikilvægt	  að	  skólastarfinu	  og	  

stefnu	  í	  málefnum	  þeirra	  sé	  breytt.	  	  

2.1.4 Skólasamfélagið	  á	  Íslandi	  

Hér	  á	  landi	  starfa	  allir	  skólar	  eftir	  lögum	  um	  sitt	  skólastig.	  Samkvæmt	  lögum	  er	  skólaskylda	  í	  

grunnskólum	  Íslands	  og	  er	  einstaklingum	  frá	  sex	  til	  16	  ára	  aldurs	  skylt	  að	  sækja	  þá	  (Lög	  um	  

grunnskóla	   nr.	   91/2008).	   Eftir	   16	   ára	   aldur	   er	   ekki	   lengur	   skólaskylda	   en	   framhaldsskóli	   er	  

hugsaður	  sem	  beint	  framhald	  af	  grunnskóla.	  

Grunnskólar	  á	   Íslandi	  eru	  167	  og	  nemendur	  þeirra	  eru	  um	  það	  bil	  43.000	  talsins.	  Alls	  

eru	   34	   framhaldsskólar	   starfandi	   í	   landinu	   og	   eru	   nemendur	   tæplega	   30.000	   (Mennta-‐	   og	  

menningarmálaráðuneytið,	   e.d.a).	   Lög	   um	   framhaldsskóla	   nr.	   92/2008	   segja	   til	   um	   að	  

mennta-‐	  og	  menningarmálaráðherra	   fari	  með	  yfirstjórn	  þeirra	  mála	   sem	  teljast	  undir	  þessi	  

lög	   og	   ber	   ábyrgð	   á	   þeim	  málum.	  Hann	   skal	   gefa	   út	   námskrá	   og	   kveða	   á	   um	  markmið	   og	  

skipulag	  skólastarfs	  fyrir	  framhaldsskóla.	  Framhaldsskólarnir	  semja	  hins	  vegar	  námsbrautar-‐

lýsingar	   og	   leggja	   þær	   fyrir	   ráðherra	   til	   staðfestingar,	   þær	   námsbrautarlýsingar	   sem	  

ráðherrann	   staðfestir	   verða	   þá	   hluti	   af	   aðalnámskrá	   viðkomandi	   skóla	   (Lög	   um	  

framhaldsskóla	  nr.	  92/2008).	  	  

Framhaldsskólar	   á	   Íslandi	   skiptast	   í	   menntaskóla,	   fjölbrautaskóla	   og	   iðn-‐	   og	   starfs-‐

menntaskóla.	   Flestir	   þeirra	   bjóða	   upp	   á	   námsbrautir	   sem	   ljúka	   með	   stúdentsprófi.	   Hinir	  

bjóða	   annaðhvort	   upp	   á	   sérstakir	   námsbrautir,	   sérnám	   eða	   nám	   til	   réttinda	   sem	   lýkur	   án	  

stúdentsprófs.	   Framhaldsskólar	   hafa	   annaðhvort	   hefðbundið	   bekkjakerfi	   eða	   starfa	   sam-‐

kvæmt	  einingakerfi.	   Einingakerfið	  er	   algengasta	   formið	   í	   framhaldsskólunum	  en	  það	  býður	  

upp	   á	   meiri	   sveigjanleika	   varðandi	   skipan	   námsins	   en	   bekkjakerfið	   sem	   er	   formfastara	  

(Mennta-‐	  og	  menningarmálaráðuneytið,	  e.d.b).	  	  

Samkvæmt	   lögum	  gera	   framhaldsskólar	   sér	   áætlun	  um	  móttöku	  nemenda.	  Móttöku-‐

áætlanir	  skulu	  vera	  aðgengilegar	  nemendum	  og	  foreldrum	  þar	  sem	  upplýsingar	  um	  námið	  og	  

skólastarfið	   almennt	   þurfa	   að	   koma	   fram.	   Móttökuáætlanir	   fyrir	   nemendur	   af	   erlendum	  

uppruna	   skulu	   taka	  mið	   af	   bakgrunni	   nemenda,	   tungumálafærni	   og	   færni	   á	   öðrum	   náms-‐

sviðum.	  Einnig	  skal	  tilkynna	  þeim	  foreldrum	  sem	  tala	  ekki	  íslensku	  að	  túlkþjónusta	  sé	  í	  boði	  

(Lög	  um	  framhaldsskóla	  nr.	  92/2008).	  	  

Í	  dag	  er	  grundvallarhugsunin	  sú	  að	  starfshættir	  framhaldsskóla	  skuli	  mótast	  af	  jafnrétti.	  

Þessir	  starfshættir	  fela	  í	  sér	  að	  framhaldsskólarnir	  komi	  til	  móts	  við	  nemendur	  sína	  og	  bjóða	  

þeim	  námsleiðir	  sem	  henti	  hverjum	  og	  einum	  nemanda.	  Þeir	  þurfa	  að	  haga	  störfum	  sínum	  í	  

fyllsta	  samræmi	  við	  stöðu	  hvers	  nemanda	  og	  þarfir	  hans	  til	  að	  stuðla	  að	  þroska	  hans,	  velferð	  

og	  menntun.	  Nemendur	   sem	  hafa	  annað	  móðurmál	  en	   íslensku	  eiga	  því	   samkvæmt	   lögum	  

rétt	  á	  að	  hljóta	  kennslu	  í	  íslensku	  sem	  öðru	  tungumáli.	  Einnig	  skulu	  þá	  nemendur	  með	  annað	  

móðurmál	   en	   íslensku	   fá	   tækifæri	   til	   þess	   að	   viðhalda	   móðurmáli	   sínu	   sem	   valgrein,	   í	  

fjarnámi	  eða	  með	  öðrum	  hætti	  (Lög	  um	  framhaldsskóla	  nr.	  92/2008).	  	  

Skólasamfélag	  á	  Íslandi	  hefur	  tekið	  miklum	  breytingum	  á	  undanförnum	  árum.	  Sífellt	  er	  

meiri	  áhersla	  lögð	  á	  getu	  einstaklingsins	  fremur	  en	  árgang	  í	  heild	  sinni.	  Hugmyndafræðin	  um	  

skóla	   án	   aðgreiningar	   hefur	   þróast	   vegna	   aukinna	   þarfa	   um	   breytt	   vinnubrögð	   og	   viðhorf	  

innan	   skólanna.	   Hugmyndin	   byggist	   á	   því	   að	   það	   sé	   ábyrgð	   skólans	   að	   skapa	   nemendum	  

sínum	   tækifæri	   til	   þess	   að	   læra	   á	   eigin	   forsendum	   og	   ná	   árangri	   í	   námi,	   enn	   fremur	   þarf	  

skólinn	   að	   þroska	   nemendur	   á	   sem	   fjölbreyttastan	   hátt	   (Hafdís	   Guðjónsdóttir,	   2003).	   Auk	  

þess	  hefur	   rannsókn	  sýnt	  að	  ef	   skólamenning	  einkennist	  af	   jafnréttishugsun	  og	   taki	  mið	  af	  

fjölbreytileikanum	  þá	  dafni	  nemendur	  af	  erlendum	  uppruna	  í	  námi	  og	  ná	  betri	  námsárangri	  

en	  ella	  (Hanna	  Ragnarsdóttir,	  2004).	  

2.2 Félagsráðgjöf	  
Í	   þessum	   kafla	   verður	   fjallað	   um	   félagsráðgjöf	   og	   upphaf	   hennar.	   Kynntir	   verða	   helstu	  

frumkvöðlar	  með	  tilliti	  til	  áherslu	  þeirra	  í	  starfi.	  Einnig	  verður	  sagt	  frá	  þróun	  félagsráðgjafar	  á	  

Íslandi.	  Síðan	  verður	  fjallað	  um	  starf	  skólafélagsráðgjafa	  annars	  vegar	  og	  hins	  vegar	  náms-‐	  og	  

starfsráðgjafa.	  

2.2.1 Upphaf	  félagsráðgjafar	  
Félagsráðgjöf	  sem	  sérhæfð	  starfsgrein	  varð	  til	   í	  kringum	  aldamótin	  1900	  en	  upphaf	  hennar	  

má	  rekja	  til	  góðgerðasamtaka	  og	  umbótahreyfinga.	  Gífurlegar	  breytingar	  í	  samfélaginu	  komu	  

víða	  í	  kjölfar	   iðnbyltingarinnar	  og	  henni	  fylgdu	  félagsleg	  vandamál.	  Með	  þessum	  samfélags-‐

breytingum	   jókst	   eftirspurn	   eftir	   félagslegri	   aðstoð	   og	   skipulagðri	   góðgerðastarfsemi,	   en	  

félagsráðgjöf	  rekur	  rætur	  sínar	  til	  starfa	  góðgerðarsamtaka	  (Ása	  Fanney	  Þorgeirsdóttir,	  Jóna	  

Eggertsdóttir	  og	  Rannveig	  Gunnarsdóttir,	  2008).	  

Meðal	   helstu	   frumkvöðla	   félagsráðgjafar	   í	   Bandaríkjunum	   voru	   eru	   Jane	   Addams	   og	  

Mary	   E.	   Richmond.	   Jane	   Addams	   stofnaði	   Hull	   House	   árið	   1889	   í	   miðju	   fátækrahverfi	   í	  

Chicago	  sem	  var	  fræðslu,	  félags-‐	  og	  menningarmiðstöð	  fyrir	  fátæka	  og	  innflytjendur.	  Hún	  var	  

mjög	   virk	   í	   félagsmálum,	   hélt	   námskeið	   fyrir	   innflytjendur,	   stofnaði	   kaffistofu,	   leikskóla,	  

einnig	  vann	  hún	  mikið	  með	  börnum	  og	  eldra	  fólki	  (Ostman,	  2006).	  Hún	  lagði	  mikið	  áherslu	  á	  

að	   sporna	   gegn	   félagslegu	   ranglæti,	   meðal	   annars	   með	   hópa-‐	   og	   samfélagsvinnu	   (Farley,	  

Smith	  og	  Boyle,	  2006).	  Mary	  E.	  Richmond	   lagði	  áherslu	  á	  rannsóknir	  og	  vinnuaðferðir	  sjálf-‐

boðaliða.	  Hún	  taldi	  að	  sjálfboðaliðar	  næðu	  bestum	  tengslum	  við	  skjólstæðinga	  í	  þeirra	  eigin	  

umhverfi,	  það	  gæfi	  besta	  mynd	  af	  stöðunni.	  Einnig	  lagði	  hún	  áherslu	  á	  að	  bera	  virðingu	  fyrir	  

skjólstæðingum	   og	   efla	   þá	   til	   sjálfshjálpar	   (Agnew,	   2004;	   Toikko,	   1999).	   Þrátt	   fyrir	   þessar	  

ólíku	  aðferðir	  Addams	  og	  Richmond	  áttu	  þær	  það	  sameiginlegt	  að	   leggja	  áherslu	  á	  heildar-‐

sýn,	  fagleg	  vinnubrögð	  og	  gott	  siðferði	  (Farley,	  Smith	  og	  Boyle,	  2006;	  Lundblad,	  1995).	  Þessi	  

áhersla	  á	  heildarsýn	  hefur	  æ	  síðan	  verið	  þungamiðja	  í	  starfi	  félagsráðgjafa.	  	  

2.2.2 Þróun	  félagsráðgjafar	  á	  Íslandi	  
Árið	   1960	   komu	   fyrstu	   félagsráðgjafarnir	   til	   starfa	   hér	   á	   Íslandi	   en	   fram	   til	   um	   1975	   gátu	  

Íslendingar	   einungis	   sótt	   um	   nám	   í	   félagsráðgjöf	   erlendis	   (Guðrún	   Elva	   Arinbjarnadóttir,	  

2009).	   Árið	   1982	   útskrifuðust	   fyrstu	   félagsráðgjafarnir	   við	   Háskóla	   Íslands	   og	   námið	   hefur	  

þróast	   talsvert	   síðan	   (Ása	   Fanney	  Þorgeirsdóttir	   o.fl.,	   2008).	   Í	   dag	   eru	   rúmlega	  600	   félags-‐

ráðgjafar	  með	  starfsréttindi	  á	  Íslandi	  (Félagsráðgjafafélag	  Íslands,	  e.d.a).	  	  

Félagsráðgjafar	  starfa	  eftir	   lögum	  og	  reglugerðum	  í	  sínu	  starfi	  og	  ber	  þeim	  að	  stunda	  

starf	  sitt	  með	  faglega	  heildarsýn	  að	  leiðarljósi	  sem	  byggð	  er	  á	  fræðilegum	  niðurstöðum	  rann-‐

sókna,	  kenninga	  og	  starfsreynslu	  í	  félagsráðgjöf	  (Sigrún	  Júlíusdóttir,	  2006).	  Samkvæmt	  siða-‐

reglum	   íslenskra	   félagsráðgjafa	   er	   virðing	   fyrir	   manngildum	   og	   sérstöðu	   hvers	   og	   eins	  

grundvöllur	  félagsráðgjafar.	  Markmið	  félagsráðgjafar	  er	  að	  virða	  einstaklinga	  og	  aðstoða	  þá	  

við	  að	  virkja	  hæfileika	  sína	  með	  hjálp	  til	  sjálfshjálpar.	  Einnig	  eiga	  félagsráðgjafar	  að	  vinna	  að	  

lausn	  á	   félagslegu	   ranglæti	   og	   vinna	  gegn	  mannréttindabrotum	  hvar	   svo	   sem	  þau	  eiga	   sér	  

stað.	  Félagsráðgjafar	  hafa	  það	  hlutverk	  að	  bera	  ábyrgð	  á	  því	  að	  veita	   félagslega	   ráðgjöf	  og	  

veita	  skjólstæðingum	  sínum	  upplýsingar	  um	  réttindi	  sín,	  en	  frumskylda	  félagsráðgjafa	  er	  að	  

virða	  réttindi	  hverrar	  manneskju,	  koma	  fram	  við	  skjólstæðing	  sinn	  af	  heiðarleika	  og	  virðingu	  

(Félagsráðgjafafélag	   Íslands,	   e.d.b).	   Það	   er	   afar	   mikilvægt	   fyrir	   félagsráðgjafa	   að	   þekkja	  

kenningar	  sem	  snúa	  að	  einstaklingum	  í	  starfinu.	  Vistfræðikenning	  Bronfenbrenner	  er	  víðtæk	  

þar	   sem	   hún	   tekur	   til	   allra	   sviða	   samfélagsins	   og	   því	   hefur	   hún	   verið	   mikið	   notuð	   af	  

félagsráðgjöfum.	   Félagsráðgjafi	   verður	   að	  geta	   sett	   í	   samhengi	   fjölmarga	  þætti	   sem	   snerta	  

einstaklinginn	  og	  aðstæður	  hans	  til	  þess	  að	  geta	  tekið	  sem	  réttustu	  ákvörðun	  og	  fundið	  lausn	  

fyrir	  hvern	  og	  einn	  hverju	  sinni	  (Farley,	  Smith	  og	  Boyle,	  2006).	  

Félagsráðgjöf	  hefur	  þróast	  mjög	  bæði	  hérlendis	  og	  erlendis	  á	  síðustu	  tveimur	  áratugum	  

bæði	   sem	   starfs-‐	   og	   fræðigrein.	   FORSA-‐rannsóknarsamtök	   í	   félagsráðgjöf	   voru	   stofnuð	   á	  

Norðurlöndum	  árið	  1985	  og	  þar	  hafa	  íslenskir	  félagsráðgjafar	  verið	  þátttakendur	  frá	  upphafi.	  

Árið	  2002	  voru	  stofnuð	  ÍS-‐Forsa	  samtökin	  en	  þessi	  rannsóknarsamtök	  um	  félagsráðgjöf	  hafa	  

haldið	   reglulega	   bæði	   innlendar	   og	   norrænar	   ráðstefnur.	   Rannsóknir	   hafa	   aukist	   á	   sviði	  

félagsráðgjafar	   og	   hafa	   niðurstöður	   þeirra	   skapað	   margskonar	   þekkingu	   til	   umbóta.	  

Viðfangsefni	   félagsráðgjafa	   eru	   fjölbreytt.	   Félagsráðgjafar	   starfa	   á	   ýmsum	   sviðum	   í	  

velferðarkerfinu.	   Innan	   félagsráðgjafarinnar	   eru	   fjögur	   meginsérsvið	   og	   þau	   eru	  

heilbrigðissvið,	   félagsþjónusta,	   réttarfélagsráðgjöf	  og	  skólafélagsráðgjöf	   (Sigrún	   Júlíusdóttir,	  

2006).	  	  

2.2.3 Skólafélagsráðgjafar	  
Upphaf	  skólafélagsráðgjafar	  má	  rekja	  til	  Bandaríkjanna	  og	  Bretlands	  í	  upphafi	  20.	  aldar.	  Frá	  

Bandaríkjunum	  og	  Bretlandi	  hefur	   skólafélagsráðgjöf	  breiðst	  út	   víða	  um	  heim.	   Skólafélags-‐

ráðgjafar	  tóku	  til	  starfa	  á	  Norðurlöndum	  á	  árunum	  1940–1970,	  fyrst	  í	  Noregi	  og	  Svíþjóð,	  en	  

síðar	   í	   Danmörku	   og	   Finnlandi.	  Markmið	   þeirra	   var	   að	   sinna	   bæði	   félags-‐	   og	   námsráðgjöf	  

ásamt	  því	  að	  leggja	  mikla	  áherslu	  á	  forvarnir	  (Guðrún	  Elva	  Arinbjarnadóttir,	  2009).	  	  

Samkvæmt	   lögum	   nr.	   34/2012	   um	   heilbrigðisstarfsmenn	  megi	   aðeins	   þeir	   sem	   hafa	  

fengið	  leyfi	  frá	  landlæknis	  kalla	  sig	  félagsráðgjafa.	  Félagsráðgjafar	  mega	  kalla	  sig	  sérfræðinga	  

í	   sinni	   sérgrein	   hafi	   þeir	   fengið	   leyfi	   frá	   landlæknis.	   Skólafélagsráðgjöf	   er	   eitt	   af	   þeim	  

fjölmörgu	   sérsviðum	   sem	   félagsráðgjafar	   hér	   á	   landi	   vinna	   við	   (Sigrún	   Júlíusdóttir,	   2006).	  

Fyrsti	  félagsráðgjafinn	  sem	  tók	  til	  starfa	  innan	  íslenska	  skólakerfisins	  var	  ráðin	  á	  sálfræðideild	  

Reykjavíkurborgar	  árið	  1962.	  Ekki	  er	  vitað	  hversu	  margir	  félagsráðgjafar	  starfa	  í	  grunnskólum	  

eða	  framhaldsskólum	  landsins	  um	  þessar	  mundir	  en	  talið	  er	  að	  þeir	  séu	  um	  15	  (Guðrún	  Elva	  

Arinbjarnadóttir,	   2011).	   Flestir	   félagsráðgjafar	   sem	   starfa	   innan	   íslenskra	   skóla	   er	   í	   stöðu	  

náms-‐	  og	  starfsráðgjafa	  en	  aðeins	  eru	  tveir	  félagsráðgjafar	  sem	  hafa	  sérfræðileyfi	  á	  fræðslu-‐	  

og	  skólasviði	  (Guðrún	  Elva	  Arinbjarnadóttir,	  2009;	  Félagsráðgjafafélag	  Íslands,	  e.d.b).	  

	  Skólafélagsráðgjafar	   eru	   tengiliðir	   skólans	   við	   fjölskyldur	   barna	   og	   aðrar	   þjónustu-‐

stofnanir.	   Þeir	   vinna	   í	   samstarfi	   við	   heimili	   og	   skóla	   og	   veita	   ráðgjöf	   þeim	   sem	  á	   þurfa	   að	  

halda.	   Einnig	   vinna	   þeir	   oft	   í	   þverfaglegum	   teymum	   með	   sálfræðingum,	   kennurum,	   sér-‐

kennurum	   og	   hjúkrunarfræðingum.	   Skólafélagsráðgjafar	   vinna	   því	   með	   þeim	   aðilum	   sem	  

koma	  að	  málum	  nemenda	  sinna	  með	  hagsmuni	  þeirra	  að	  leiðarljósi	  (Farley,	  Smith	  og	  Boyle,	  

2006).	  Skólafélagsráðgjafar	  eiga	  að	  gæta	  að	  velferð	  nemenda,	   leita	   lausna	  við	  vandamálum	  

þeirra	  og	  gæta	  þess	  að	  allir	  njóti	  jafnréttis	  og	  réttlætis.	  Auk	  þess	  sinna	  þeir	  almennri	  ráðgjöf	  

varðandi	   skólareglur,	   námsframboð	   og	   mætingarreglur	   (Guðrún	   Elva	   Arinbjarnardóttir,	  

2009).	  Markmið	  skólafélagsráðgjafanna	  er	  að	  sjá	  til	  þess	  að	  nemendur	  nái	  árangri	  í	  námi	  með	  

því	   að	   örva	   félags-‐	   og	   tilfinningaþroska	   þeirra.	   Einnig	   	   þurfa	   þeir	   að	   sinna	   rannsóknum	  og	  

aðstoða	  við	  verkefnaþróun	   í	   skólum	  sem	  og	  að	  vinna	  að	  hagnýtum	   lausnum	  og	   forvörnum	  

(Farley,	  Smith	  og	  Boyle,	  2006).	  	  

Að	   mati	   Jozefowicz-‐Simbeni	   (2008)	   eru	   skólafélagsráðgjafar	   sérstaklega	   hæfir	   til	   að	  

sporna	  við	  brottfalli	  nemenda	  af	  erlendum	  uppruna	  úr	  framhaldsskólum,	  en	  þeir	  hafa	  hlotið	  

þá	  menntun	   sem	   gerir	   þeim	   kleift	   að	   greina	   félagsleg	   vandamál	   þeirra	   og	   vinna	   að	   lausn	  

þeirra.	  Þegar	  skólafélagsráðgjafi	  reynir	  að	  sporna	  við	  brottfalli	  nemenda	  við	  skóla	  þarf	  hann	  

að	  búa	  yfir	  þeirra	  þekkingu	  að	  geta	  greint	  þá	  þætti	  sem	  flokkast	  undir	  áhættuþætti	  sem	  hafa	  

áhrif	  á	  brottfall.	  Hann	  skoðar	  vandamálin	  út	  frá	  heildarsýn	  og	  greinir	  þannig	  vandamálið	  sem	  

getur	   verið	   tungumálaerfiðleikar	   foreldra,	   skortur	   á	   menntun	   þeirra	   eða	   að	   einhverju	   í	  

uppeldi	   barns	   er	   ábótavant,	   það	   er	   skólafélagsráðgjafans	   að	   greina	   vandan	   og	   leggja	   til	  

lausnir.	  Skólafélagsráðgjafar	  þurfa	  að	  þekkja	  þær	  lausnir	  sem	  standa	  til	  boða	  fyrir	  nemenda,	  

foreldra	  og	  skólasamfélagið.	  	  

Starf	   skólafélagsráðgjafa	   eru	   mikilvægur	   hluti	   af	   skólastarfinu.	   Meðal	   hlutverka	  

skólafélagsráðgjafa	   er	   að	   sporna	   við	   brottfalli	   í	   framhaldsskólum.	   Starf	   skólafélagsráðgjafa	  

felur	   í	   sér	   að	   fylgjast	   með	   líðan	   nemenda	   innan	   veggja	   skólans	   og	   að	   námið	   gangi	   vel.	  

Nútímasamfélag	  er	  mjög	  fjölbreytt	  og	  frábrugðið	  því	  sem	  áður	  var.	  Samfara	  örri	  samfélags-‐

þróun	   hefur	   starf	   skólafélagsráðgjafa	   breyst	   til	   muna	   (Jozefowicz-‐Simbeni,	   2008).	   Þannig	  

mætti	  færa	  rök	  fyrir	  því	  að	  góð	  samskipti	  á	  milli	  skólafélagsráðgjafa	  og	  nemenda	  af	  erlendum	  

uppruna	  stuðli	  að	  velgengni	  þeirra	  og	  vellíðan.	  Þeim	  sem	  líður	  vel	  og	  gengur	  vel	   í	  skóla	  eru	  

ólíklegri	  til	  þess	  að	  hætta	  í	  námi.	  

2.2.4 Náms-‐	  og	  starfsráðgjafar	  

Algengt	  er	  víða	  erlendis	  að	  bæði	  félagsráðgjafar	  og	  náms-‐	  og	  starfsráðgjafar	  starfi	  við	  sama	  

skóla.	   Þeir	   sinna	   hvor	   sínu	   starfssviði	   en	   vinna	   saman	   að	   velferð	   nemenda.	   Á	   Íslandi	   er	  

algengt	  að	  þessum	  starfssviðum	  sé	  blandað	  saman,	  það	  er	  að	   félagsráðgjafar	   sinni	  þá	   sínu	  

starfssviði	  ásamt	  því	  að	  starfa	  sem	  náms-‐	  og	  starfsráðgjafar.	  Það	  sama	  gengur	  yfir	  þá	  sem	  eru	  

menntaðir	  náms-‐	  og	   starfsráðgjafar,	   þeir	   veita	  einnig	   félagslega	   ráðgjöf	   (Guðrún	  Elva	  Arin-‐

bjarnardóttir,	  2011).	  	  

Náms-‐	  og	  starfsráðgjöf	  er	  ung	  fagstétt	  á	  Íslandi,	  en	  þeir	  hafa	  starfað	  í	  skólum	  erlendis	  

mun	   lengur	   en	   hér	   á	   landi.	   Árið	   2009	   voru	   sett	   lög	   um	   lögverndun	   starfs	   náms-‐	   og	  

starfsráðgjafa	   og	   skyldur	   þeirra	   í	   starfi	   (Lög	   um	   náms-‐	   og	   starfsráðgjafa	   nr.	   35/2009).	   Í	  

starfslýsingu	  Félags	  náms-‐	  og	  starfsráðgjafa	  segir	  meðal	  annars	  að	  helstu	  verkefni	  þeirra	  séu	  

að	  veita	  nemendum	  þá	  ráðgjöf	  sem	  þeir	  þarfnast	  um	  námið,	  aðstoða	  þá	  við	  að	  velja	  hentuga	  

námsbraut,	   kenna	   þá	   námstækni	   sem	   hentar	   hverjum	   og	   einum	   og	   hjálpa	   þeim	   að	   skipu-‐

leggja	  þann	  tíma	  sem	  þarf	  að	  fara	  í	  námið.	  Náms-‐	  og	  starfsráðgjafar	  hafa	  einnig	  umsjón	  með	  

starfsfræðslu	  í	  samráði	  við	  umsjónarkennara	  og	  starfsfulltrúa	  skólans.	  Auk	  þess	  aðstoða	  þeir	  

þá	   nemendur	   sem	   eru	   með	   sérþarfir	   í	   samstarfi	   við	   annað	   fagfólk	   (Félag	   náms-‐	   og	  

starfsráðgjafa,	  e.d.).	  

Rannsóknir	   hafa	   leitt	   í	   ljós	   að	   þeir	   nemendur	   sem	   fá	   náms-‐	   og	   starfsráðgjöf	   allt	   frá	  

upphafi	  skólagöngu	  sinnar	  sýna	  að	  jafnaði	  betri	  árangur	  í	  námi.	  Þeir	  voru	  ákveðnari	  varðandi	  

val	   námsbraut	   og	   þeir	   höfðu	   betri	   þekkingu	   á	   líklegu	   framtíðarstarfi	   (Guðbjörg	  

Vilhjálmsdóttir,	  2000).	  Eins	  og	  fram	  hefur	  komið	  eru	  ekki	  margir	  félagsráðgjafar	  sem	  starfa	  í	  

skólum	  á	  Íslandi	  en	  þeir	  sem	  þar	  starfa	  eru	  oftast	  nær	  ráðnir	  í	  stöðu	  náms-‐	  og	  starfsráðgjafa	  

(Guðrún	  Elva	  Arinbjarnardóttir,	  2009).	  Helstu	  ástæður	  þess	  að	  nemendur	   leita	   til	  náms-‐	  og	  

starfsráðgjafa	   eru	   persónulega	   vandamál,	   en	   þetta	   kom	   fram	   í	   skýrslu	   um	   greiningu	   á	  

störfum	   náms-‐	   og	   starfsráðgjafa	   í	   grunnskólum	   Reykjavíkur	   sem	   menntasvið	   Reykjavíkur-‐

borgar	  gaf	  út	  árið	  2006.	  Að	  mati	  náms-‐	  og	  starfsráðgjafa	   fer	  meiri	   tími	  af	  vinnu	  þeirra	   í	  að	  

veita	   nemendum	  persónulega	   ráðgjöf	   en	  þeir	   hefðu	   viljað.	   Þeir	   töldu	   einnig	   að	  þeir	   hefðu	  

ekki	   fengið	  nægan	  undirbúning	  um	  slík	  mál	   í	  menntun	   sinni.	  Að	  þeirra	  mati	  ætti	   að	   leggja	  

meiri	  áherslu	  á	  persónulega	  ráðgjöf	  í	  náminu.	  Þá	  fannst	  þeim	  erfitt	  að	  vinna	  með	  nemendum	  

af	   erlendum	   uppruna	   vegna	   of	   lítillar	   á	   þekkingar	   og	   þjálfunar	   (Sigurbjörg	   J.	   Helgadóttir,	  

2006).	  

Af	  þessu	  má	  sjá	  að	  það	  er	  mikilvægt	  að	  þessi	  tvö	  starfssvið,	  félagsráðgjöf	  og	  náms-‐	  og	  

starfsráðgjöf,	   séu	   aðgreind	   (Guðrún	   Elva	   Arinbjarnardóttir,	   2009).	  Með	   því	   geta	   náms-‐	   og	  

starfsráðgjafar	  nýtt	  sér	  þá	  færni,	  kunnáttu	  og	  þekkingu	  á	  þeim	  sviðum	  sem	  þeim	  ber	  lögum	  

samkvæmt	  (Sigurbjörg	   J.	  Helgadóttir,	  2006).	  Þó	  að	  hér	  sé	  um	  að	  ræða	  rannsóknir	  á	  grunn-‐

skólum,	   þá	   er	   mögulegt	   að	   heimfæra	   niðurstöðurnar	   á	   framhaldsskólastigið.	   Til	   að	   geta	  

komið	   betur	   til	   móts	   við	   þarfir	   allra	   nemenda	   er	   nauðsynlegt	   að	   allir	   skólar,	   grunn-‐	   og	  

framhaldsskólar,	   hafi	   félagsráðgjafa	   og	   náms-‐	   og	   starfsráðgjafa	   starfandi.	   En	   með	   því	   er	  

nemendum	  gert	  kleift	  að	  öðlast	  þá	  færni	  sem	  þeir	  þurfa	  til	  að	  geta	  axlað	  ábyrgð	  á	  námi	  sínu	  

og	   vera	   betur	   undirbúnir	   til	   að	   takast	   á	   við	   ákveðnar	   hindranir	   í	   lífinu	   (Guðrún	   Elva	   Arin-‐

bjarnardóttir,	  2011).	  

3 Aðferðir	  
Eftirfarandi	   kafli	   fjallar	   um	   þá	   aðferðafræði	   sem	   notuð	   var	   við	   rannsóknina.	   Fyrst	   verður	  

fjallað	  um	  upphaf	   rannsóknarinnar	   og	  hvers	   vegna	   félagsráðgjafar	   í	   framhaldsskólum	  urðu	  

fyrir	   valinu.	   Sagt	   er	   frá	   markmið	   rannsóknarinnar	   og	   rannsóknarspurningar	   settar	   fram,	  

ásamt	   ástæðum	   þess	   að	   notast	   var	   við	   eigindlegar	   rannsóknaraðferðir.	   Þar	   á	   eftir	   kemur	  

stutt	  umfjöllun	  um	  eigindlegar	  rannsóknaraðferðir	  og	  aðferðafræðina	  á	  bak	  við	  rannsóknina.	  

Þá	   verður	   vali	   á	   þátttakendum	   og	   einkennum	   þeirra	   lýst.	   Sagt	   verður	   frá	   gagnasöfnum,	  

aðferðum	  við	  greiningu	  og	  úrvinnsla	  gagna.	  Að	  lokum	  er	  svo	  rætt	  um	  siðferðisleg	  álitamál	  og	  

takmarkanir	  rannsóknarinnar.	  	  	  

3.1 Aðferðafræði	  

3.1.1 Upphaf	  og	  markmið	  rannsóknarinnar	  

Þessi	   rannsókn	   varð	   fyrir	   valinu	   vegna	   persónulegs	   áhuga	   rannsakanda.	   Sem	   nemandi	   af	  

erlendum	  uppruna	  hefur	  hann	  brennandi	  áhuga	  á	  öllu	  sem	  viðkemur	  málefnum	  nemenda	  af	  

erlendum	  uppruna	   og	   ekki	   síst	   að	   kanna	   leiðir	   til	   að	   bæta	   stöðu	   þeirra.	   Þar	   af	   varð	   þetta	  

viðfangsefni,	   starf	   félagsráðgjafa	   í	   framhaldsskóla	   með	   nemendum	   af	   erlendum	   uppruna,	  

fyrir	   valinu.	   Við	   vinnslu	   rannsóknarinnar	   var	   rannsakandinn	   meðvitaður	   um	   viðhorf	   og	  

reynslu	   sína	   og	   gætti	   þess	   að	   þau	   hefðu	   ekki	   áhrif	   við	   gagnaöflun,	   rannsóknarvinnu	   né	   á	  

niðurstöður.	  	  

Markmið	  rannsóknarinnar	  var	  að	  kanna	  starf	  félagsráðgjafa	  með	  nemendum	  af	  erlend-‐

um	   uppruna	   í	   framhaldsskólum.	   Út	   frá	   markmiði	   rannsóknarinnar	   urðu	   til	   þrjár	  

rannsóknarspurningar:	   Hvernig	   upplifa	   félagsráðgjafar	   stöðu	   nemenda	   af	   erlendum	  

uppruna?	  Hvaða	  aðferðir	  nota	  félagsráðgjafar	  til	  að	  nálgast	  nemendur	  af	  erlendum	  uppruna?	  

Hvað	  telja	  félagsráðgjafar	  að	  megi	  betur	  fara	  í	  skólaumhverfinu	  til	  þess	  að	  bæta	  megi	  stöðu	  

nemenda	  af	  erlendum	  uppruna?	  

Eigindlegri	   rannsóknaraðferð	   var	   beitt	   í	   þessari	   rannsókn	   vegna	   þess	   að	   rannsakandi	  

vildi	   fá	  dýpri	   innsýn	   í	  hugarheim	   félagsráðgjafa	   í	   framhaldsskólum	  um	  málefni	  nemenda	  af	  

erlendum	  uppruna.	  Eigindlegar	  rannsóknaraðferðir	  henta	  vel	  þegar	  skoðaðar	  eru	  upplifanir	  

og	  huglæg	  viðhorf	  viðfangsefnisins,	  það	  er	  þátttakenda	  (Berg,	  2009).	  

3.1.2 Eigindleg	  rannsóknaraðferð	  
Til	  þess	  að	   skapa	  þekkingu	  þarf	  að	   rannsaka	  hlutina,	  en	  þekking	  er	  grundvöllur	   fyrir	  þróun	  

mannsins.	   Til	   þess	   að	   skilja	   betur	   félagslegan	   veruleika	   eru	   gerðar	   rannsóknir	   sem	   snúast	  

fyrst	   og	   fremst	   um	   fólk.	   Til	   eru	   tvær	  mismunandi	   rannsóknaraðferðir,	   en	   þær	   eru	   annars	  

vegar	  megindlegar	  og	  hins	  vegar	  eigindlegar	  (Sigurlína	  Davíðsdóttir,	  2003).	  Helsti	  munurinn	  á	  

megindlegum	  og	  eigindlegum	  aðferðum	  felst	   í	  nálgun	  þeirra	  á	  viðfangsefninu.	  Megindlegar	  

aðferðir	  notast	  við	   tölfræði,	  svo	  sem	  eins	  og	  að	  mæla	  og	  telja,	   finna	  meðaltöl	  og	  dreifingu	  

innan	  hópa	  og	  milli	  hópa.	  Áhersla	  er	  lögð	  á	  að	  einungis	  einn	  raunveruleiki	  sé	  til	  sem	  hægt	  sé	  

að	   kanna	   og	   útskýra	   með	   tölfræðilegum	   mælingum	   (Neuman,	   2006).	   Með	   eigindlegum	  

rannsóknaraðferðum	  er	   ekki	   leitað	   eftir	   hreinum	   sannleika	   eða	   alhæfingum	   líkt	   og	   gert	   er	  

með	  megindlegum	  aðferðum,	  enda	  er	  algengt	  að	   til	   skoðunar	  séu	  viðhorf	  og	   reynsla	   fólks.	  

Þannig	   geta	   eigindlegar	   rannsóknaraðferðir	   dregið	   fram	   sjónarhorn	   eru	   ekki	   jafn	   algeng	   í	  

megindlegum	  rannsóknum	  (Esterberg,	  2002;	  Neuman,	  2006).	  	  

Í	   eigindlegri	   rannsóknaraðferð	   er	   stuðst	   við	   aðleiðslu	   sem	   er	   líka	   kölluð	   grunduð	  

nálgun.	  Grunduð	  nálgun	  er	  rannsóknarsnið	  sem	  grundvallast	  af	  fengnum	  gögnum.	  Í	  stað	  þess	  

að	  hefja	  rannsókn	  á	  kenningu	  og	  sannreyna	  hana	  er	  byrjað	  á	  grundaðri	  nálgun,	  rannsóknar-‐

efnið	   er	   svo	   skoðað	   og	   út	   frá	   því	   þróast	   kenning	   samsett	   úr	   því	   sem	   rannsakandinn	   sér	  

(Padgett,	  2008;	  Esterberg,	  2002).	  Hugmyndin	  með	  þeirri	  nálgun	  er	  að	  kenningar,	  hugmyndir	  

og	   tilgátur	   geti	   orðið	   til	   út	   frá	   túlkun	   rannsakanda.	  Með	  því	   er	   átt	   við	   að	   rannsakandi	   lesi	  

gögnin	  orð	   fyrir	  orð	  mörgum	  sinnum	  yfir	   frá	  upphafi	   til	   enda	  og	   reyni	   að	   finna	  þemu	   sem	  

væru	   einkennandi	   fyrir	   rannsóknina.	   Þessi	   nálgun	   er	   frábrugðin	   megindlegri	   aðferð	   sem	  

byggist	  á	  stóru	  úrtaki	  þar	  sem	  lagt	  er	  upp	  með	  kenningu	  í	  upphafi	  og	  tölfræðilegri	  úrvinnslu	  

gagna	   (Padgett,	   2008;	   Esterberg,	   2002).	   Helstu	   einkenni	   grundaðrar	   aðferðar	   er	   samspil	  

rannsóknar	  og	  gagnagreiningar.	  Rannsakandi	  vinnur	  því	  samhliða	  að	  því	  að	  afla	  gagna,	  skrá	  

þau	  og	  vinna	  úr	  þeim	  (Strauss	  og	  Corbin,	  1998).	  

Rannsóknin	  byggist	  á	  hálfstöðluðum	  viðtölum	  við	  tvo	  félagsráðgjafa	  í	  framhaldsskólum.	  

Með	  hálfstöðluðum	  viðtölum	  er	   ekki	   notast	   við	   spurningalista	   heldur	   hefur	   rannsakandinn	  

ákveðið	  fyrirfram	  nokkrar	  spurningar	  eins	  og	  viðtalsvísi	  til	  hliðsjónar	  til	  þess	  að	  halda	  viðtal-‐

inu	  á	  réttri	  braut	  (Esterberg,	  2002).	  Viðtalsvísir	  getur	  verið	  atriði	  sem	  rannsakandi	  vill	  ná	  fram	  

en	   notar	   ekki	   endilega	   beinar	   spurningar	   (Helga	   Jónsdóttir,	   2003).	   Hálfstöðluð	   viðtöl	   veita	  

mikið	  magn	  upplýsinga	  á	  skömmum	  tíma,	  þar	  sem	  viðmælandinn	  notar	  sín	  eigin	  orð	  til	  að	  tjá	  

sig.	  Viðmælandi	  skýrir	   frá	  því	  sem	  honum	  þykir	  merkilegt	  og	  því	  sem	  vekur	  áhuga	  hans,	  en	  

hann	  greinir	  einnig	  frá	  sinni	  eigin	  upplifun,	  tilfinningu	  og	  skoðunum	  (Esterberg,	  2002).	  	  

Ein	   aðferð	   eigindlegra	   rannsókna	   er	   viðtöl.	   Ýmsar	   viðtalstegundir	   eru	   til,	   en	   meðal	  

þeirra	   má	   nefna	   grundaða	   nálgun,	   fyrirbæri	   og	   frásögn.	   Viðtölin	   geta	   verið	   mismunandi,	  

alveg	   frá	   því	   að	   vera	   spurningalistar	   á	   blaði,	   eða	   ótrufluð	   frásögn	   viðmælanda	   (Silverman,	  

2008).	   Viðtöl	   eru	   talin	   öflug	   aðferð	   til	   að	   dýpka	   þekkingu,	   kanna	   upplifun	   fólks	   á	  	  

margvíslegan	  hátt	  og	  skoða	  flókin	  félagsleg	  fyrirbæri.	  Flestar	  eigindlegar	  rannsóknir	  eiga	  það	  

sameiginlegt	  að	  gengið	  er	  út	  frá	  því	  að	  með	  þróun	  sameiginlegs	  skilnings	  í	  samskiptum	  fólks	  

verði	  þekkingin	  til	  (Helga	  Jónsdóttir,	  2003).	  	  

3.2 Þátttakendur	  
Þeir	   sem	   tóku	   þátt	   í	   þessari	   rannsókn	   voru	   valdir	   með	  markvissu	   úrtaki,	   en	   það	   þýðir	   að	  

rannsakandi	  velur	  úrtak	   sem	  hentar	  markmiði	   rannsóknarinnar,	  viðmælendur	  eru	  þá	  valdir	  

með	   tilliti	   til	   þess	   sem	   rannsaka	   á	   (Esterberg,	   2002).	  Miðað	   var	   við	   að	   viðmælendur	   væru	  

félagsráðgjafar	  og	  störfuðu	  í	  framhaldsskólum.	  	  

Rannsakandi	  hafði	  fyrst	  samband	  í	  gegnum	  tölvupóst	  við	  formann	  Félagsráðgjafafélags	  

Íslands	  um	  að	  fá	  lista	  yfir	  félagsráðgjafa	  sem	  eru	  starfandi	  í	  framhaldsskólum	  en	  fékk	  ekkert	  

svar.	  Rannsakandinn	  bað	  leiðbeinanda	  um	  að	  aðstoða	  sig	  við	  að	  leita	  viðmælenda.	  Leiðbein-‐

andinn	   benti	   rannsakanda	   stuttu	   síðar	   á	   þá	   viðmælendur	   sem	   gætu	   komið	   til	   greina.	   Í	  

framhaldi	  af	  því	  hafði	  rannsakandi	  samband	  við	  þá	  og	  áhugi	  þeirra	  til	  þátttöku	  í	  rannsókninni	  

kannaður.	  Eftir	  þá	  könnun	  samanstóð	  úrtakið	  af	  þremum	  félagsráðgjöfum	  sem	  tilbúnir	  voru	  

til	  þátttöku.	  Rannsakandi	  valdi	   í	   samráði	  við	  þátttakendur	  stað	  og	  stund	  sem	  hentaði	  þeim	  

fyrir	   viðtal.	   En	  að	   lokum	  datt	   einn	  þátttakandi	  út	   vegna	   veikinda	  og	  því	   stóðu	  aðeins	   tveir	  

viðmælendur	  eftir.	   Í	  báðum	  tilvikum	  hitti	   rannsakandi	  viðmælendur	   innan	  þriggja	  vikna	   frá	  

því	  haft	  var	  samband.	  	  

Nöfnum	  viðmælenda	  hefur	  verið	  breytt	  til	  þess	  að	  gæta	  fyllsta	  trúnaðar,	  og	  þess	  vegna	  

er	   ómögulegt	   að	   rekja	   upplýsingarnar	   til	   tiltekinna	   einstaklinga.	   Viðmælendum	   voru	   gefin	  

gervinöfn:	   Anna	   Þorsteinsdóttir	   og	   Guðrún	   Tryggvadóttir.	   Viðmælendurnir	   voru	   félagsráð-‐

gjafar	  að	  mennt	  en	  gegndu	  stöðu	  náms-‐	  og	  starfsráðgjafa	  í	  framhaldsskólum.	  

3.3 Gagnaöflun	  
Undirbúningur	  að	   rannsókninni	  hófst	  haustið	  2013.	   Söfnun	  gagna	   fór	   fram	  með	  viðtölum	   í	  

nóvember	  2013.	  Tekin	  voru	  hálfstöðluð	  viðtöl	  við	  tvo	  félagsráðgjafa	  í	  framhaldsskólum.	  Við-‐

tölin	  voru	  tekin	  upp	  á	  upptökutæki	  og	  tóku	  um	  það	  bil	  30	  mínútur	  hvert.	   Í	  báðum	  tilvikum	  

var	  farið	  á	  vinnustaði	  félagsráðgjafa.	  

Viðtölin	   voru	   strax	   rituð	  orðrétt	   í	   tölvu	  ásamt	  athugasemdum	  og	  upplifun	   sem	   rann-‐

sakandi	   hafði	   orðið	   fyrir	   á	   staðnum.	   Á	  meðan	   á	   viðtali	   stendur	   kemur	   oft	   ýmislegt	   annað	  

fram	  en	   bein	   svör	   viðmælanda	   sem	   gæti	   nýst	   síðar	   við	   ályktun	   og	   greiningu	   gagna,	   því	   er	  

mjög	  mikilvægt	   að	   bæði	   rita	   viðtölin	   orðrétt	   í	   tölvu	   ásamt	   öðru	   sem	   fram	   kom	   í	   viðtalinu	  

(Silverman,	   2003).	   Síðan	   voru	   viðtölin	   greind	   með	   grunduðum	   aðferðum	   til	   að	   stuðla	   að	  

kerfisbundinni	  og	   skipulagðri	  úrvinnslu	  gagna	   (Strauss	  og	  Corbin	  1998).	  Að	   lokum	  var	  upp-‐

tökunum	   eytt.	   Rannsakandi	   skoðaði	   einnig	   heimasíður	   framhaldsskólanna	   til	   að	   skoða	   á	  

móttökuáætlun	   fyrir	  erlenda	  nemendur.	  Tilgangur	  þess	  að	  skoða	  upplýsingar	  um	  móttöku-‐

áætlun	   þeirra	   var	   að	   skoða	   hvort	   framhaldsskólar	   hefðu	   komið	   sér	   upp	   aðgengilegri	  

móttökuáætlun	  fyrir	  nemendur	  af	  erlendum	  uppruna	  eins	  og	  lögin	  um	  framhaldsskóla	  gera	  

ráð	  fyrir.	  Hugleiðingum	  rannsakanda	  var	  bætt	  við	  í	  samhengi	  við	  gögnin	  sem	  voru	  skoðuð.	  

3.4 Greining	  og	  úrvinnsla	  gagna	  
Við	  gagnagreiningu	  var	  notuð	  aðferð	  grundaðrar	  kenningar	  en	  helstu	  einkenni	  aðferðarinnar	  

er	  að	  gögn	  eru	  afrituð	  og	  kóðuð	  á	  viðtölin,	  dregin	  saman	   í	   flokka,	  greind	   í	  þemu	  og	   jafnvel	  

undirþemu	  (Esterberg,	  2002).	  Rannsakandi	  las	  gögnin	  margoft	  yfir	  en	  það	  er	  markmið	  rann-‐

sakanda	   að	   geta	   fundið	   þemu	   sem	   eru	   einkennandi	   fyrir	   rannsóknina.	   Eftir	   að	   hafa	   lesið	  

gögnin	  vel	  og	  vandlega	  yfir	  dró	  rannsakandi	  fram	  þau	  atriði	  sem	  passa	  vel	  við	  rannsóknina.	  

Síðan	  raðaði	  rannsakandi	  þeim	  niður	  í	  flokka	  og	  að	  lokum	  fann	  hann	  út	  þemu.	  Í	  framhaldi	  af	  

því	  ákvað	  rannsakandi	  nöfn	  á	  þemum	  sem	  honum	  fannst	  best	  lýsandi	  fyrir	  rannsóknina.	  Við	  

greiningu	  viðtalanna	  komu	   fram	  eftirfarandi	  þrjú	  meginþemu:	  staða	  nemenda	  af	  erlendum	  

uppruna,	   aðgangur	   að	   skóla	   og	   ráðgjöfum	   og	   viðhorf	   félagsráðgjafa	   til	   breytinga	   í	  

skólastarfi.	  	  

3.5 Siðferðileg	  álitamál	  og	  takmarkanir	  

Í	  eigindlegum	  rannsóknaraðferðum	  er	  trúnaður	  milli	  rannsakanda	  og	  viðmælanda	  mikilvæg-‐

ur	  	  (Berg,	  2006;	  Kvale,	  1996).	  Kvale	  (1996)	  bendir	  á	  að	  trúnaður	  í	  viðtali	  og	  að	  upplýst	  sam-‐

þykki	  sé	  grundvallaratriði.	  Það	  er	  siðferðileg	  skylda	  að	  þátttakendur	  viti	  um	  hvað	  rannsóknin	  

snýst	   en	   það	   skapar	   líka	   traust	   milli	   rannsakanda	   og	   þátttakanda.	   Traust	   sem	   skapast	   í	  

gegnum	  	  trúnað	  og	  upplýst	  samþykki	  er	  talið	  mikilvægt	  tæki	  fyrir	  rannsakanda	  til	  að	  ná	  fram	  

upplýsingum	  fyrir	  rannsóknina.	  

Viðmælendum	   rannsóknarinnar	   var	   gerð	   grein	   fyrir	   að	   fullur	   trúnaður	   ríkti	   áður	   en	  

viðtöl	  hófust.	  Einnig	  tilgreindi	  rannsakandi	  viðmælendum	  sínum	  frá	  markmiðum	  rannsóknar-‐

innar,	  ástæðum	  og	  framkvæmd.	  Enn	  fremur	  ítrekaði	  rannsakandi	  að	  það	  væri	  ekki	  hægt	  að	  

rekja	  viðtölin	  til	  viðmælenda	  og	  þess	  vegna	  yrði	  nöfnum	  þeirra	  breytt.	  

Takmarkanir	  þessarar	  rannsóknar	  voru	  lítið	  úrtak	  og	  þess	  vegna	  er	  hvorki	  hægt	  að	  færa	  

niðurstöður	  yfir	  á	  alla	  félagsráðgjafa	  sem	  sinna	  málefnum	  nemenda	  af	  erlendum	  uppruna	   í	  

skólum,	   né	  mögulegt	   að	   alhæfa	   um	  niðurstöður	   fyrir	   alla	   nemendur	   af	   erlendum	  uppruna	  

sem	  stunda	  nám	  hér	  á	   landi.	  Önnur	  takmörkun	  rannsóknarinnar	  felst	   í	  því	  að	  þátttakendur	  

rannsóknarinnar	  starfa	  báðir	  á	  höfuðborgarsvæðinu	  og	  því	  er	  ekki	  hægt	  að	  miða	  við	  félags-‐

ráðgjafa	  í	  öðrum	  sveitarfélögum,	  enda	  kunna	  störf	  þeirra	  að	  vera	  öðruvísi.	  Eigi	  að	  síður	  gefa	  

niðurstöðurnar	  vissa	  mynd	  af	  upplifunum	  félagsráðgjafa	  og	  reynslu	  þeirra	  af	  nemendum	  af	  

erlendum	  uppruna	  og	  þess	  vegna	  má	  því	  draga	  af	  þeim	  lærdóm	  um	  hvernig	  betur	  megi	  koma	  

til	  móts	  við	  nemendur	  af	  erlendum	  uppruna	  í	  framhaldsskólum.	  

4 Niðurstöður	  
Í	  þessum	  kafla	  verður	  niðurstöðum	  rannsóknarinnar	  lýst,	  en	  þær	  byggjast	  á	  greiningu	  viðtala	  

við	  tvo	  félagsráðgjafa	   í	   framhaldsskólum.	  Við	  greiningu	  rannsóknargagna	  stóðu	  þrjú	  megin-‐

þemu	  upp	  úr	  sem	  endurspegla	  rannsóknarspurningarnar	  sem	  lagðar	  voru	  fram	  í	  byrjun.	  Þessi	  

meginþemu	  eru:	  staða	  nemenda	  af	  erlendum	  uppruna,	  aðgangur	  að	  skóla	  og	  ráðgjöfum	  og	  

loks	   viðhorf	   félagsráðgjafa	   til	  breytinga	   í	   skólastarfi.	  Þessi	  meginþemu	  skiptast	  svo	   í	  undir-‐

þemu.	  Fyrsti	  kafli	  fjallar	  um	  stöðu	  nemenda	  af	  erlendum	  uppruna	  að	  mati	  viðmælenda	  og	  eru	  

undirþemun	   lengd	   dvalar,	   tungumálakunnátta	   og	   stuðningur	   foreldra.	   Í	   öðrum	   kafla	   er	  

fjallað	  um	  aðgang	  að	   skóla	  og	   ráðgjöfum,	   og	   eru	  undirþemun	  móttökuáætlun,	   stuðningur	  

félagsráðgjafa	  og	  námsaðstoð.	  Í	  þriðja	  kafla	  er	  fjallað	  um	  viðhorf	  félagsráðgjafa	  til	  breytinga	  

í	   skólastarfi	   og	   eru	   undirþemun	   samstarf	   grunn-‐	   og	   framhaldsskóla	   og	   mikilvægi	  

móðurmálsins.	  	  	  

4.1 Staða	  nemenda	  af	  erlendum	  uppruna	  

Fjölmargir	  þættir	  hafa	  áhrif	  á	  það	  hvernig	  barn	  af	  erlendum	  uppruna	  aðlagast	   í	  nýju	   landi,	  

svo	   sem	   samfélagslegir,	   félagslegir	   og	   persónulegir	   (Hanna	   Ragnarsdóttir,	   2007a).	  

Viðmælendur	  rannsóknarinnar	  voru	  spurðir	  hvernig	  þeir	  upplifðu	  stöðu	  nemenda	  af	  erlend-‐

um	  uppruna	  í	  skólanum.	  Báðir	  töluðu	  um	  að	  það	  væri	  erfitt	  að	  segja	  til	  um	  það	  vegna	  þess	  að	  

nemendahópurinn	  væri	  svo	  fjölbreyttur.	  Það	  eru	  ólíkir	  einstaklingar	  í	  þessum	  hópi	  sem	  hafa	  

verið	  mislengi	  á	   Íslandi	  og	  eiga	  misgóða	  skólagöngu	  að	  baki.	  Erfitt	  er	  að	  segja	  til	  um	  hvaða	  

þættir	   hafi	   áhrif	   á	   aðlögun	   og	   námsgengi	   þessara	   nemenda,	   en	   að	  mati	   félagsráðgjafanna	  

ræðst	  staða	  nemenda	  af	  þessum	  þáttum	  helst:	   lengd	  dvalar,	   tungumálakunnáttu	  og	  stuðn-‐

ingi	  foreldra.	  

4.1.1 Lengd	  dvalar	  
Í	  skýrslu	  Rauða	  kross	  Íslands	  (2006)	  kemur	  fram	  að	  börn	  af	  erlendum	  uppruna	  sem	  koma	  til	  

landsins	  á	  unglingsárum	  eigi	   frekar	   í	  erfiðleikum	  með	  að	  komast	   inn	   í	  hópinn	  og	  aðlagast	   í	  

nýju	   landi	  en	  börn	  sem	  eru	  yngri.	  Berry	   (1997)	  hefur	  bent	  á	  að	  eftir	  því	  sem	  barn	  er	  yngra	  

þegar	  það	  flyst	  til	  nýs	  lands	  því	  auðveldara	  er	  fyrir	  það	  að	  aðlagast.	  Það	  er	  meiri	  sveigjanleiki	  

fyrir	   yngri	   börn	   að	   læra	   nýtt	   tungumál,	   einnig	   hafa	   þau	   betri	   aðlögunarhæfni	   en	   þau	   sem	  

eldri	  eru.	  Óhætt	  er	  að	  segja	  að	  því	  eldri	  sem	  erlendir	  nemendur	  eru	  þegar	  þeir	  koma	  til	  nýs	  

lands,	   því	   erfiðara	   verður	   það	   fyrir	   þá	   að	   læra	   tungumálið.	   Hvað	   varðar	   aðlögun	   þeirra	   í	  

skólanum	  þá	  telur	  Guðrún	  að	  það	  sé	  einstaklingsbundið.	  Hún	  sagði:	  

Það	  er	  mjög	  misjafnt,	   sumir	  eignast	   íslenska	  vini	  og	   sumir	  kannski	  ekki,	  þetta	  eru	  bara	  
eins	   og	  með	   aðra	   krakka	   sem	   eru	   að	   koma	   hingað,	   sum	   finna	   sig	   strax	   og	   koma	   sér	   í	  
einhvern	   hóp	   og	   sumir	   fara	   hér	   í	   gegn	   og	   þekkja	   kannski	   ekki	   nema	   einn	   eða	   tvo	   eða	  
jafnvel	   engan	   alla	   skólagönguna.	   Þetta	   gerist	   í	   áfangaskóla,	   að	  maður	   er	   ekki	   hluti	   af	  
bekk	  og	  ég	  veit	  ekki	  hvers	  vegna	  það	  gerist.	  

Anna	  hefur	  sömu	  skoðun	  og	  Guðrún	  í	  þessu,	  en	  hún	  bætir	  við	  að	  það	  sé	  erfitt	  að	  ná	  tökum	  á	  

því	  að	  fylgjast	  með	  aðlögun	  erlendra	  nemenda	  og	  hvort	  þeir	  einangrist	  í	  skólanum.	  Hún	  telur	  

að	  þeir	  erlendu	  nemendur	  sem	  hafa	  komið	  í	  hennar	  skóla	  hafi	  stundað	  töluvert	  nám	  á	  Íslandi	  

áður	  en	  þeir	  komu.	  

Nemendur	   af	   erlendum	   uppruna	   samlagast	   íslenskum	   samnemendum	   sínum	  misvel	   …	  
þeir	  nemendur	  af	  erlendum	  uppruna	  sem	  koma	  hingað	   til	  okkar	  hafa	   forskot	  af	  því	  að	  
þeir	  eru	  yfirleitt	  búnir	  að	  búa	  hér	  í	  einhvern	  tíma,	  við	  höfum	  aldrei	  fengið	  nemendahóp	  
þar	   sem	  allir	  eru	  nýkomnir	   til	   landsins.	  Þeir	  eru	  allir	  með	  sögu	  úr	  grunnskóla,	  búnir	  að	  
vera	  í	  grunnskóla	  í	  einhver	  ár,	  en	  mislengi.	  

Ekki	  virðist	  vera	  neinn	  munur	  á	  aðlögun	  nemenda	  af	  erlendum	  uppruna	  eftir	  því	  hvort	  þeir	  

eru	  í	  bekkjakerfi	  eða	  áfangakerfi,	  en	  bekkjakerfið	  auðveldar	  nemendum	  að	  kynnast	  og	  eign-‐

ast	   vini.	   Áfangakerfi	   býður	   upp	   á	   meiri	   sveigjanleika	   til	   að	   velja	   einstaklingsmiðaða	   leið	   í	  

gegnum	   framhaldsskólakerfið.	   Því	   lengur	   sem	   nemendur	   hafa	   búið	   á	   Íslandi	   áður	   en	   þeir	  

byrja	  í	  framhaldsskóla,	  því	  auðveldara	  verður	  fyrir	  þá	  að	  aðlagast	  skólanum.	  Birna	  Arnbjörns-‐

dóttir	  (2000)	  telur	  að	  það	  taki	  fimm	  til	  sjö	  ár	  fyrir	  börn	  af	  erlendum	  uppruna	  að	  læra	  skóla-‐

mál	  en	  aðeins	  tvö	  ár	  eða	  skemur	  að	  læra	  talmál,	  en	  að	  sjálfsögðu	  er	  þetta	  einstaklingsbundið	  

og	  margt	  annað	  sem	  getur	  haft	  áhrif	  á	  máltöku	  annars	  tungumáls.	  Því	  er	  ljóst	  að	  munur	  er	  á	  

þeim	  nemendum	  sem	  hafa	  gengið	  einhver	  ár	  í	  grunnskóla	  á	  Íslandi	  og	  nemendum	  sem	  koma	  

við	   lok	   grunnskólagöngu	   og	   byrja	   strax	   í	   framhaldsskóla.	   Þeir	   sem	   hafa	   verið	   einhver	   ár	   í	  

grunnskóla	  eiga	  líklegast	  auðveldara	  með	  að	  ná	  tökum	  á	  íslenskunni	  og	  eru	  betur	  undirbúnir	  

þegar	  þeir	  byrja	  í	  framhaldsskóla	  en	  þeir	  sem	  koma	  seinna.	  

4.1.2	  Tungumálakunnátta	  

Mikilvægasti	   lykillinn	   að	   nýju	   samfélagi	   er	   tungumálakunnátta,	   en	   hún	   er	   einnig	   frum-‐

forsenda	  þátttöku	  og	  aðlögunar	  innflytjenda	  að	  samfélaginu.	  Aðlögunin	  felur	  í	  sér	  að	  fólk	  taki	  

virkan	   þátt	   í	   samfélaginu	   og	   geti	   tjáð	   sig	   á	   tungumáli	   þjóðarinnar	   (Félagsmálaráðuneytið,	  

2007).	   Tungumálakunnátta	   skiptir	  því	  miklu	  máli	   í	   aðlögun	  nemenda	  af	   erlendum	  uppruna	  

ásamt	   því	   að	   það	   getur	   haft	   áhrif	   á	   velgengni	   þeirra	   í	   skólagöngunni.	   Líklegra	   er	   að	   þeir	  

nemendur	  sem	  hafa	  náð	  tökum	  á	  íslensku	  haldi	  áfram	  námi	  en	  þeir	  sem	  hafa	  ekki	  náð	  jafn-‐

góðum	   tökum	  á	   henni.	   En	   tungumálaerfiðleikar	   geta	   verið	   hindrun	   fyrir	   suma	   nemendur	   í	  

námi.	  Hilma	  H.	  Sigurðardóttir	  (2005)	  segir	  í	  rannsókn	  sinni	  að	  víetnamska	  nemendur	  dreymi	  

flesta	  um	  að	  læra	  einhverja	  iðngrein,	  en	  vegna	  tungumálahindrana	  skorti	  þá	  trú	  á	  að	  þeir	  geti	  

náð	  einhverjum	  árangri.	  Slæm	  tungumálakunnátta	  er	  talin	  helsta	  ástæða	  þess	  að	  innflytjend-‐

ur	  aðlagist	  illa	  (Rauði	  kross	  Íslands,	  2006).	  

Framhaldsskólar	  hér	  á	  landi	  hafa	  mismunandi	  kröfur	  um	  lágmarkseinkunn	  við	  innritun.	  

Nemendur	   af	   erlendum	   uppruna	   sem	   eru	   nýkomnir	   til	   landsins	   þurfa	   að	   standast	   sömu	  

kröfur	  og	  hinir	  til	  að	  sækja	  um	  skólavist.	  Viðmælendur	  eru	  sammála	  um	  að	  stundum	  sé	  erfitt	  

að	  halda	  utan	  um	  hópinn,	  því	  að	  hann	  er	  ekki	  sérmerktur	  í	  kerfinu.	  Guðrún	  talaði	  um	  að	  ekki	  

væri	   vitað	  með	   vissu	   hversu	  margir	   nemendur	   af	   erlendum	   uppruna	   útskrifist	   árlega	   eða	  

hverfi	   frá	   námi	   af	   því	   að	   það	   hefur	   aldrei	   verið	   tekið	   saman	   heildartala	   um	   það,	   en	   hún	  

starfar	  í	  áfangaskóla.	  Hún	  komst	  svo	  að	  orði:	  

Við	  erum	  kannski	  með	  20,	  25	  nemendur	  á	  önn,	  svo	  eru	  alltaf	  einhverjir	  að	  útskrifast	  og	  
einhverjir	  nýir	  að	  koma	  inn.	  Svo	  kemur	  líka	  fyrir	  að	  einhver	  hættir	  í	  námi.	  

Anna	  talaði	  út	  frá	  eigin	  reynslu,	  en	  hún	  þekkir	  ekki	  alveg	  eins	  dæmi	  og	  Guðrún	  í	  hennar	  skóla,	  

en	  Anna	  starfar	  í	  bekkjaskóla.	  Anna	  sagði:	  

Við	   höfum	   hingað	   til	   ekki	   verið	  með	   neinn	   nemanda	   af	   erlendum	   uppruna	   sem	   hefur	  
hætt	   hjá	   okkur	   af	   því	   honum	   fannst	   námið	   erfitt,	   eða	   vegna	   þess	   að	   hann	   skildi	   ekki	  
íslenskuna.	  Það	  er	  því	  ekki	  mikið	  brotthvarf	  af	  erlendum	  nemendum.	  Kannski	  erum	  við	  
að	   taka	   inn	  nemendur	   sem	  eru	  mjög	  vel	   staddir,	  því	  þú	  þarft	  að	  vera	  með	   frekar	  háar	  
einkunnir	  til	  að	  komast	  hérna	  inn.	  Kannski	  ræðst	  það	  af	  því	  að	  þetta	  eru	  toppnemendur	  
sem	  við	  erum	  með,	  metnaðarfullir,	  og	  standa	  sig	  ekkert	  síður	  en	  hinir.	  

Hvað	  varðar	  fjölda	  nema	  af	  erlendum	  uppruna	  í	  skólanum	  bætti	  Anna	  við:	  „Ég	  er	  ekki	  100%	  

viss,	  en	  þeir	  eru	  undir	  15	  veit	  ég,	  færri	  en	  15.“	  

Skortur	   á	   tungumálakunnáttu	  getur	   verið	  ástæða	   fyrir	  því	   að	  nemendur	  af	   erlendum	  

uppruna	   sæki	   frekar	   í	   aðra	   framhaldsskóla	   sem	   eru	   ekki	   með	   jafnmiklar	   kröfur	   og	   ekki	  

jafneftirsóttir.	   En	   eftirsóttustu	   skólarnir	   eiga	   það	   flestir	   sameiginlegt	   að	   vera	  með	   bekkja-‐

kerfi,	  eins	  og	  Anna	  nefndi.	  Auk	  þess	  ræddi	  hún	  um	  að	  ekki	  væru	  margir	  nemendur	  af	  erlend-‐

um	  uppruna	  sem	  væru	  nýkomnir	  til	  landsins	  sem	  sæktu	  um	  inngöngu	  í	  hennar	  skóla,	  en	  þeir	  

sem	  sæki	  um	  hafi	  yfirleitt	  staðið	  sig	  vel.	  

4.1.2 Stuðningur	  foreldra	  
Rannsókn	  sem	  Anh-‐Dao	  Tran	  og	  Hanna	  Ragnarsdóttir	  (2013)	  framkvæmdu	  leiddi	  í	  ljós	  að	  því	  

meiri	  athygli	   sem	  foreldrar	  veita	  námi	  barnanna	  sinna	  því	  betur	  gengur	  þeim.	  Líklegt	  er	  að	  

þeim	  nemendum	  sem	  búa	  við	  góða	  félags-‐	  og	  efnahagsstöðu	  foreldra	  gangi	  betur	  í	  skóla	  og	  

brottfall	  sé	  minna	  hjá	  þeim	  en	  nemendum	  sem	  búa	  við	  verri	  skilyrði	  (Sigrún	  Aðalbjarnardóttir	  

og	  Kristjana	  Stella	  Blöndal,	  2005).	  Á	  sama	  hátt	  ræddi	  Guðrún	  um	  hversu	  mikilvægt	  það	  væri	  

fyrir	   nemendur	   af	   erlendum	   uppruna	   að	   fá	   stuðning	   og	   aðstoð	   heima	   við	   til	   að	   þeir	   nái	  

árangri	  í	  námi.	  Guðrún	  segir:	  

Íslensku	  krakkarnir	  geta	  alltaf	  farið	  heim	  og	  það	  er	  einhver	  þar	  sem	  þau	  geta	  spurt,	  þau	  
spyrja	  heima	  hjá	   sér	  hvað	  þýðir	  þetta	  og	  hvað	  þýðir	  hitt.	   Pabbinn	  er	   kannski	  búinn	  að	  
lesa	   Njálu	   og	   hann	   getur	   hjálpað,	   þetta	   er	   eitthvað	   sem	   gerist	   á	   heimilum	   en	   þeir	  
(nemendur	   af	   erlendum	   uppruna)	   hafa	   ekki	   þessa	  möguleika	   og	   þetta	   er	   það	   sem	   er	  
erfitt	  með	  heimanám.	  

Á	   íslenskum	   heimilum	   er	   þetta	   í	   raun	   sjálfsagður	   hlutur.	   Það	   er	   margt	   sem	   börn	   læra	   í	  

gegnum	  samskipti	  við	   foreldrana.	  Nemendur	  af	  erlendum	  uppruna	  missa	  þar	  af	   leiðandi	  af	  

mjög	  miklum	  upplýsingum	  og	  fræðslu	  um	  íslenskt	  samfélag	  utan	  skólaveggjanna.	  Þegar	  for-‐

eldrar	  erlendra	  nemenda	  tala	  ekki	  tungumálið	   leiðir	  það	  til	  þess	  að	  þeir	  búa	  ekki	  yfir	  nægi-‐

legri	   þekkingu	   á	   íslenskri	  menningu	   til	   að	   geta	   leiðbeint	   börnum	   sínum	   (Anh-‐Dao	   Tran	   og	  

Hanna	  Ragnarsdóttir,	  2013).	  Eftir	  niðurstöðunum	  að	  dæma	  er	  mikilvægt	   fyrir	  nemendur	  af	  

erlendum	   uppruna	   að	   fá	   aðstoð	   og	   stuðning	   heima.	   Þetta	   eru	   líka	   þeir	   þættir	   sem	   skipta	  

hvað	  mestu	  máli	  fyrir	  námsgengi	  hjá	  börnum	  og	  aðlögun	  að	  nýju	  samfélagi.	  

4.2 Aðgangur	  að	  skóla	  og	  ráðgjöf	  
Allir	  nemendur	  framhaldsskóla	  eiga	  rétt	  á	  náms-‐	  og	  starfsráðgjöf	  samkvæmt	  lögum	  um	  fram-‐

haldsskóla	  nr.	  92/2008.	   Í	  kaflanum	  verður	   fjallað	  um	  móttökuáætlun	  nemenda	  með	  annað	  

móðurmál	   en	   íslensku	   og	   með	   hvaða	   hætti	   félagsráðgjafar	   koma	   að	   málefnum	   þessara	  

nemenda	  í	  skólanum	  ásamt	  því	  hvers	  konar	  aðstoð	  félagsráðgjafar	  veita	  þeim.	  

4.2.1 Móttökuáætlun	  

Í	  stefnu	  ríkisstjórnar	   Íslands	  um	  aðlögun	  innflytjenda	  er	  tekið	  fram	  að	  skólanámskrá	  grunn-‐	  

og	  framhaldsskóla	  skuli	  undirbúa	  alla	  nemendur	  skólans	  fyrir	  virka	  þátttöku	  í	  fjölmenningar-‐

legu	   samfélagi	   (Félagsmálaráðuneytið,	   2007).	   Sýnileiki	   nemenda	   af	   erlendum	   uppruna	   í	  

skólanámskrá	   gefur	   til	   kynna	   metnað	   og	   væntingar	   skólans	   til	   þessara	   nemenda	   (Hildur	  

Jónsdóttir,	   2007).	   Nú	   eru	   að	   verða	   sex	   ár	   liðin	   frá	   því	   að	   það	   varð	   lögbundið	   hlutverk	  

framhaldsskóla	   á	   Íslandi	   að	  hafa	  móttökuáætlun	   fyrir	   nemendur	  með	  annað	  móðurmál	   en	  

íslensku	  (Lög	  um	  framhaldsskóla	  nr.	  92/2008).	  En	  þegar	  spurt	  var	  hvort	  skólarnir	  væru	  með	  

áætlun	  fyrir	  þessa	  nemendur	  kom	  fram	  að	  hvorugur	  skólinn	  sem	  rannsakandi	  heimsótti	  var	  

með	  sýnilega	  móttökuáætlun	   fyrir	  nemendur	  með	  annað	  móðurmál	  en	   íslensku.	  Um	  þetta	  

sagði	  Anna:	  

Nei,	  ég	  held	  ég	  geti	  sagt	  að	  við	  séum	  ekki	  með	  það	  (móttökuáætlun	  fyrir	  nemendur	  af	  
erlendum	  uppruna)	  þó	  að	  við	  séum	  …	  höfum	  verið	  að	  vinna	  svolítið	  að	  allskonar	  áætlun-‐
um,	  áfalla,	  fleiri	  áætlunum	  í	  sambandi	  við	  hvernig	  á	  að	  gera	  hlutina	  …	  ég	  ætla	  að	  koma	  
með	  þetta	  á	  næsta	  fundi	  með	  stjórnendum	  um	  fjölmenningarstefnu	  skólans	  …	  við	  getum	  
gert	  það	  sýnilegra	  á	  heimasíðu	  skólans.	  

Á	   heimasíðu	   skólans	   er	   hægt	   að	   skoða	   hvort	   móttökuáætlun	   fyrir	   nemendur	   með	   annað	  

tungumál	  en	  íslensku	  sé	  til	  staðar	  eða	  ekki,	  en	  á	  heimasíðum	  framhaldsskóla	  á	  netinu	  eiga	  að	  

koma	   fram	  upplýsingar	  um	  þjónustu	   sem	  skólarnir	  bjóða	  upp	  á.	  Guðrún	   svaraði	  ekki	  beint	  

spurningu	  rannsakandans	  en	  talaði	  um	  að	  hennar	  skóli	  væri	  menningarlegur	  skóli	  og	  sagði:	  

Þetta	  er	  náttúrulega	  mjög	  fjölmenningarlegur	  skóli,	  og	  það	  er	  mikið	  hugsað	  um	  jafnrétti	  
og	  það	  á	  við	  alla	  hópa	  en	  ekki	  bara	  erlenda	  hópa	  frekar	  en	  aðra.	  Svo	  eru	   líka	  kennarar	  
sem	   kenna	   hér	   af	   erlendum	  uppruna.	   Þannig	   að	   það	   er	  mjög	   sjálfsagt	  …	   að	   fólk	   komi	  
allsstaðar	  frá.	  Það	  hefur	  alltaf	  verið	  mikið	  blandað	  hérna.	  

Hvorugur	  skólinn	  hefur	  móttökuáætlun	  sýnilega	  á	  heimasíðu	  sinni.	  Þegar	  viðmælandi	  bekkja-‐

skólans	  var	  spurður	  út	  í	  það	  tók	  hann	  ábendingunni	  vel	  og	  sagðist	  mundi	  koma	  henni	  áleiðis	  

til	  skólastjórnenda	  á	  næsta	  fundi,	  en	  þegar	  viðmælandi	  áfangaskólans	  var	  spurður	  gaf	  hann	  

enga	   skýringu	   á	   því	   hvers	   vegna	   engin	  móttökuáætlun	   væri	   sýnileg	   og	   svaraði	   heldur	   ekki	  

hvort	  þau	  ætluðu	  að	  laga	  það	  á	  næstunni.	  Af	  þessu	  má	  sjá	  að	  skólarnir	  uppfylla	  ekki	  allir	  lögin	  

og	  skiptir	  þá	  engu	  hvort	  um	  einn	  nemanda	  er	  að	  ræða	  eða	  fleiri.	  Framhaldsskólarnir	  eru	  því	  

lengi	  að	  framkvæma	  hlutina	  þar	  sem	  sex	  ár	  hafa	  liðið	  frá	  því	  að	  lögin	  tóku	  gildi.	  

4.2.2 Stuðningur	  félagsráðgjafa	  
Viðmælendurnir	  töluðu	  um	  að	  megnið	  af	  vinnutíma	  þeirra	  færi	  í	  persónulega	  ráðgjöf	  en	  þeir	  

telja	  að	  félagsráðgjafamenntun	  þeirra	  hafi	  gagnast	  þeim	  mikið	  í	  starfinu.	  Anna	  talaði	  um	  að	  

fyrir	  utan	  persónulega	  ráðgjöf	  vildi	  hún	  einnig	  leggja	  meira	  áherslu	  á	  hópráðgjöf	  í	  starfinu	  en	  

hún	  telur	  að	  með	  hópráðgjöf	  sé	  hægt	  að	  ná	  til	  fleiri	  einstaklinga	  í	  einu.	  Í	  því	  sambandi	  vísar	  

hún	  til	  þess	  að	  hún	  geti	  náð	  til	  hópa	  nemenda	  sem	  fá	  ekki	  þá	  aðstoð	  sem	  þeir	  eiga	  rétt	  á	  og	  

af	  einhverjum	  ástæðum	  sæki	  ekki	  um.	  Hún	  sagði:	  

Ég	  kannast	  við	  mörg	  andlit	  ef	  ég	  sé	  þau	  á	  ganginum	  en	  ég	  get	  ekki	  hlaupið	  í	  alla	  bekkina	  
þar	  sem	  við	  erum	  alveg	  með	  750	  nemendur	  í	  skólanum.	  

En	  hvernig	  komast	  nemendur	  að	  því	  að	  félagsráðgjafi	  starfi	  við	  skólann	  og	  hvernig	  kynna	  þeir	  

sér	  sinn	  rétt?	  Algengt	  er	  að	  nemendur	  af	  erlendum	  uppruna	  sem	  eru	  nýkomnir	  til	  landsins	  og	  

tala	  ekki	  fullkomlega	  tungumálið	  finnst	  nýja	  umhverfið	  ruglingslegt	  og	  eiga	  erfitt	  með	  að	  að-‐

lagast	  því.	  Hugsanlega	  eiga	  þeir	  erfitt	  með	  að	  stíga	  fyrsta	  skrefið	  eins	  og	  til	  dæmis	  að	  leita	  til	  

ráðgjafa.	  Anna	  segir	  um	  þetta:	  

En	   þetta	   er	   líka	  menningarbundið,	   þannig	   að	   ég	   finn	   að	   sumir	   nemendur	   af	   erlendum	  
uppruna	  eru	  feimnir,	  það	  er	  kannski	  út	  af	  þeirra	  kúltúr	  að	  fara	  til	  einhvers	  ráðgjafa	  og	  þú	  
veist	   og	   tala	   við	   það.	   Kannski	   eru	   þeir	   hræddir	   um	   að	   maður	   sé	   að	   eitthvað	   svona	  
hættulegur	  og	  svona.	  

Þetta	  er	  augljóslega	  eitthvað	  sem	  þarf	  að	   skoða	  nánar,	   sumir	  nemendur	  af	  erlendum	  upp-‐

runa	  eiga	  erfitt	  með	  að	  stíga	  fyrsta	  skrefið	  og	  eru	  feimnir	  að	  leita	  sér	  hjálpar,	  en	  hins	  vegar	  

talaði	   félagsráðgjafinn	  um	  að	  hann	  geti	  ekki	   farið	   í	  alla	  bekkina	  til	  að	  hitta	  hvern	  nemanda	  

fyrir	   sig.	  Þetta	  bendir	   til	   þess	  að	  það	   séu	   fleiri	   nemendur	   í	   skólanum	  sem	  þurfa	  aðstoð	  en	  

félagsráðgjafarnir	  gera	  sér	  grein	  fyrir.	  Anna	  segir	  að	  í	  hennar	  skóla	  fái	  hún	  að	  vita	  af	  nemend-‐

um	  í	  gegnum	  umsjónarkennara.	  Hún	  segir:	  

Við	  erum	  í	  bekkjaskóla	  og	  það	  er	  öðruvísi	  heldur	  en	  áfangaskóli.	  Þannig	  að	  það	  er	  auð-‐
veldara	  fyrir	  okkur	  að	  fylgjast	  með	  nemendum	  í	  gegnum	  umsjónarkennarana.	  Umsjónar-‐
kennari	  er	  við	  hvern	  bekk	  og	  ég	  get	  alltaf	  spurt	  …	  þeir	  eru	  líka	  mjög	  duglegir	  að	  koma	  til	  
mín	  og	  segja	  ef	  þau	  hafa	  áhyggjur	  af	  nemendum,	   íslenskukennarar	  er	   líka	  vakandi	   fyrir	  
því	   hvernig	   nemendurnir	   skrifa,	   hvort	   hann	   sé	   að	   skilja	   það	   sem	   þau	   eru	   að	   fara	   í	   og	  
hvort	  námið	  sé	  of	  erfitt	  fyrir	  þá.	  

Guðrún	  tók	  í	  sama	  streng	  og	  Anna	  en	  einnig	  hafa	  nemendur	  af	  erlendum	  uppruna	  leitað	  til	  

hennar	  á	  eigin	  forsendum	  með	  því	  að	  fá	  ábendingu	  frá	  samnemendum	  frá	  sama	  landi:	  

Stundum	   benda	   kennarar	   á	   okkur,	   en	   eitt	   og	   eitt	   hafa	   þau	   fundið	   okkur	   sjálf	   af	   því	  
kannski	   hafa	   einhverjir	   úr	   þeirra	   samfélagi	   komið	   til	   okkar	   á	   undan	   og	   bent	   öðrum	   á	  
okkur,	  og	  þá	  koma	  þeir	  líka.	  

Svo	  bætti	  Guðrún	  við	  að	  samstarfið	  á	  milli	  kennara	  og	  félagsráðgjafa	   í	  skólanum	  væri	  mjög	  

gott,	  sérstaklega	  íslenskukennaranna,	  en	  þeir	  taka	  mest	  eftir	  þessum	  vandamálum	  hjá	  nem-‐

endum	  og	  í	  flestum	  tilvikum	  hefur	  það	  verið	  þannig	  að	  ef	  kennarar	  hafa	  áhyggjur	  af	  nemand-‐

anum	  fara	  þeir	  til	  félagsráðgjafa	  og	  biðja	  um	  handleiðslu	  í	  framhaldi.	  Hún	  sagði	  jafnframt:	  

Kennarar	  eru	  mjög	  meðvitaðir	  um	  nemendurna	  sína.	  Ef	  þeir	  taka	  eftir	  því	  að	  einhver	  er	  
lengi	  að	  ná	  tökum	  á	  einhverju	  eða	  virðist	  ekki	  hafa	  skilning	  á	  einhverju	  sem	  hann	  er	  að	  
lesa	  þá	  eru	  þeir	  fljótir	  að	  koma	  til	  mín.	  Þá	  eru	  þeir	  kannski	  búnir	  að	  ræða	  við	  viðkomandi	  
nemanda	   því	   þeir	   eru	   umsjónakennarar	   og	   eru	   jafnvel	   búnir	   að	   stinga	   upp	   á	   því	   að	  
nemandinn	  komi	  að	  tala	  við	  mig.	  Þeir	  spyrja	  hann	  kannski,	  hvað	  ertu	  búinn	  að	  búa	  hérna	  
lengi	  og	  allt	  það	  –	  þú	  veist	  hvernig	  þetta	  ferli	  fer	  af	  stað.	  

Anna	   talaði	   um	   að	   í	   upphafi	   hverrar	   annar	   væri	   skólakynning	   fyrir	   nemendur	   í	   fyrsta	   og	  

öðrum	   bekk	   og	   foreldra	   þeirra.	   Fundurinn	   er	   í	   stórum	   sal	   þar	   sem	   sameiginlegur	   hópur	  

nemenda	  fer	  inn	  saman	  og	  félagsráðgjafar	  og	  kennarar	  tala	  um	  hvernig	  veturinn	  eigi	  eftir	  að	  

vera	  og	  hvernig	   skólinn	  er	   í	  megindráttum.	  En	  eftir	   fyrsta	  og	  annan	  bekk	  eru	  nemendurnir	  

ekki	  lengur	  börn,	  því	  þeir	  eru	  18	  ára	  og	  því	  verða	  ekki	  lengur	  foreldrafundir.	  Á	  skólakynning-‐

unni	  kynnir	  hún	  sig	  og	  hlutverk	  sitt	  í	  skólanum.	  Þetta	  er	  eina	  kynning	  hennar	  fyrir	  nemendur	  

skólans	  en	  hún	  hvetur	  alla	  til	  að	  koma	  og	  tala	  við	  sig	  vanti	  þá	  aðstoð.	  Hún	  segir:	  

Ég	  læt	  alltaf	  vita	  af	  mér,	  hver	  ég	  er,	  hvert	  er	  mitt	  hlutverk.	  Þeir	  geta	  alltaf	  leitað	  til	  mín.	  
Ég	  kynni	   fyrir	  þeim	  til	  hvers	  ég	  er	   í	  skólanum,	  til	  að	  gæta	  hagsmuna	  þeirra,	  vera	  þeirra	  
talsmaður,	  trúnaðarmaður,	  mikilvægur	  trúnaður	  þannig	  að	  þau	  skilji	  ef	  þú	  ert	  að	  tala	  við	  
þessa	  manneskju	  þá	  er	  hún	  ekki	  að	  hlaupa	  neitt	  og	  blaðra.	  Það	  er	  hægt	  að	  tala	  um	  allt.	  

Svo	  bætti	  hún	  við	  að	  foreldrar	  geti	  óskað	  eftir	  einstaklingsfundi	  ef	  þeir	  kjósa	  það	  frekar	  þar	  

sem	  hún	  getur	  útskýrt	  betur	   fyrir	  þeim	  og	  börnum	  þeirra	  ef	  eitthvað	  er	  óljóst.	  Hún	  kynnti	  

einnig	  þau	  úrræði	  sem	  eru	  í	  boði	  fyrir	  nemendur	  sem	  eru	  með	  sérúrræði.	  Hvað	  varðar	  nem-‐

endur	  með	  annað	  móðurmál	  en	  íslensku	  kynnti	  hún	  fyrir	  þeim	  rétt	  þeirra	  og	  sagði:	  

Ég	  kynni	  fyrir	  þeim	  sem	  eru	  tvítyngd	  að	  þau	  geti	  sótt	  um	  lengri	  próftíma,	  líka	  að	  þau	  geti	  
látið	  móðurmálið	  koma	  inn	  í	  staðinn	  fyrir	  dönskuna	  og	  ég	  kynni	  í	  rauninni	  bara	  það	  sem	  
er	  í	  boði.	  

Guðrún	  segir	  að	  það	  sé	  ekki	  sérstakur	  kynningarfundur	  þar	  sem	  hún	  fer	  og	  talar	  við	  nemend-‐

ur	  skólans.	  Þegar	  nýnemar	  byrja	  í	  skólanum	  er	  enginn	  sérstakur	  einstaklingsfundur	  eða	  viðtal	  

þar	  sem	  nemendur	  af	  erlendum	  uppruna	  koma	  með	  foreldrum	  sínum.	  En	  ef	  foreldrarnir	  óska	  

sérstaklega	  eftir	  fundi	  með	  námsráðgjafa	  er	  möguleiki	  á	  því,	  en	  það	  er	  mjög	  sjaldgæft	  að	  það	  

sé	   gert.	   Af	   þessu	   má	   draga	   ályktun	   um	   hvernig	   nemendum	   er	   vísað	   til	   félagsráðgjafa	   í	  

framhaldsskólum,	  oftast	   fá	   félagsráðgjafar	  að	  vita	  um	  nemendur	  með	  annað	  móðurmál	  en	  

íslensku	  í	  gegnum	  umsjónakennarana	  eða	  með	  öðrum	  hætti.	  Það	  er	  greinilegt	  að	  munur	  er	  á	  



32	  

því	   hvernig	   félagsráðgjafar	   nálgast	   nemendur	   sína	   í	   framhaldsskólum.	   Eftir	   viðtölunum	   að	  

dæma	  virðast	  félagsráðgjafar	   í	  bekkjaskóla	  betur	  upplýstir	  um	  stöðu	  nemenda	  af	  erlendum	  

uppruna	   en	   þeir	   sem	   eru	   í	   áfangaskóla.	   Hugsanlega	   er	   þetta	   vinnulag	   sem	   þarf	   að	   skoða	  

nánar	   og	   breyta	   hjá	   félagsráðgjöfum	   í	   framhaldsskólum,	   það	   er	   að	   segja	   að	   samræma	  

hlutverk	  og	  vinnulag	  þeirra	  betur.	  Það	  yrði	  nemendum	  sem	  tilheyra	  minnihlutahópum	  eins	  

og	  nemendum	  af	   erlendum	  uppruna	   til	  mikilla	   hagsbóta	  og	  ekki	   síður	   getur	  það	  dregið	  úr	  

brottfalli	  úr	  námi.	  

4.2.3 Námsaðstoð	  

Guðrún	   segir	   að	  misjafnt	   sé	   hvað	   nemendur	   af	   erlendum	   uppruna	   sæki	  mikla	   í	   þjónustu.	  

Sumir	  nemendur	  komi	  aðeins	  einu	  sinni	  eftir	  að	  hafa	  fengið	  ábendingu	  frá	  umsjónarkennara.	  

Aðrir	  komi	  oftar	  og	  þá	  er	  rætt	  um	  mál	  sem	  snúa	  ekki	  einungis	  að	  náminu,	  heldur	  einnig	  að	  

félagslegum	  og	   persónulegum	  þáttum.	   Það	   getur	   haft	   áhrif	   á	   námið	  þegar	   nemendur	   eiga	  

erfitt	  heima	  fyrir.	  Guðrún	  segir	  að	  hópurinn	  sé	  mjög	  fjölbreytilegur	  og	  þörf	  fyrir	  aðstoð	  með	  

námi	  mjög	  mismunandi	  eða	  eins	  og	  hún	  orðaði	  það:	  

Það	  er	  mjög	  mismunandi	  hvað	  þau	  þurfa	  mikla	  aðstoð,	   sumir	  þurfa	  kannski	  þó	  nokkra	  
aðstoð	  en	  aðrir	  kannski	  bara	  aðeins	  klapp	  á	  bakið.	  Bara	  að	  það	  sé	  einhver	  til	  staðar	  sem	  
þau	  geta	  komið	  og	  talað	  við.	  

Viðmælendurnir	  voru	  báðir	  sammála	  um	  að	  almennt	  þurfi	  nemendur	  af	  erlendum	  uppruna	  

aðstoð	  með	  íslenskuáfanga,	  en	  einnig	  benda	  þeir	  á	  að	  því	  ólíkari	  sem	  menning	  nemenda	  er	  

því	  meiri	  aðstoð	  þurfi	  þeir.	  Guðrún	  tók	  dæmi	  til	  að	  útskýra	  þetta	  nánar,	  en	  hún	  segir	  að	  í	  ljósi	  

þess	  að	  kristin	  trú	  sé	  þjóðtrú	  Íslendinga	  eigi	  nemendur	  sem	  ekki	  eru	  kristnir	  stundum	  erfitt	  

með	  námsbækur	   í	   skólanum	  vegna	  þess	  að	  þeir	  skilja	  einfaldlega	  ekki	   forsendur	  þessa	  eða	  

hins.	  Hún	  nefndi	  sem	  dæmi	  fjórða	  áfanga	  í	  íslensku,	  en	  í	  honum	  er	  mikið	  fjallað	  um	  sálma,	  til	  

dæmis	   Passíusálmana,	   en	   þetta	   eru	   atriði	   sem	   nemendur	   af	   erlendum	   uppruna	   skortir	  

stundum	  forsendur	  til	  að	  skilja	  út	  á	  hvað	  gengur.	  Orðrétt	  sagði	  Guðrún:	  

Þau	  þurfa	  eiginlega	  aðstoð	  við	  íslenskuna	  sem	  er	  í	  öllum	  eða	  flestum	  fögum.	  Það	  er	  líka	  í	  
stærðfræði	  og	  eðlisfræði	  og	  svona	  …	  það	  eru	  ekki	  bara	  íslenskuáfangarnir	  sem	  eru	  erfiðir	  
og	  það	  er	  annars	  vegar	  íslenskan	  og	  hins	  vegar	  menningartúlkun.	  Bakgrunnsupplýsingar	  
eru	  oftast	  í	  menningunni	  og	  hinir	  krakkarnir	  vita,	  kennararnir	  reikna	  með	  því	  að	  allir	  viti	  
sem	  búa	  hérna	  og	  þá	  sitja	  þau	  stundum	  eftir	  og	  vita	  ekki	  það	  sem	  hinir	  eiga	  að	  vita.	  

Fyrir	   utan	   íslenskuáfanga	   sem	   nemendur	   af	   erlendum	   uppruna	   þurfa	   aðstoð	   með	   bendir	  

Anna	  á	  að	  hún	  hafi	  tekið	  eftir	  því	  að	  þriðja	  tungumálið	  geti	  einnig	  verið	  erfitt	  fyrir	  þá.	  Ekki	  má	  

gleyma	  því	   að	   til	   að	   ljúka	   stúdentsprófi	   þurfa	   allir	   að	   taka	   annað	   tungumál	   og	   jafnvel	   það	  

þriðja.	  Hún	  útskýrir	  þetta	  á	  eftirfarandi	  hátt:	  

Svo	  geta	  verið	  önnur	  tungumál	  sem	  þau	  eiga	  líka	  erfitt	  með.	  Til	  dæmis	  eins	  og	  enska,	  þú	  
ert	  með	   einhver	   tungumál,	   þú	   ert	   að	   læra	   íslensku,	   búinn	   að	   læra	   hana	   ágætlega	   svo	  
þarftu	  fara	  taka	  þriðja	  tungumálið	  eins	  og	  enskuna	  …	  þannig	  að	  þú	  ert	  fyrst	  að	  læra	  nýtt	  
tungumál	  svo	  ferðu	  að	  læra	  hitt	  tungumál	  á	  sko	  öðru	  tungumáli.	  

Birna	  Arnbjörnsdóttir	   (2008)	   ræddi	   um	  að	   án	   sérstakrar	   aðstoðar	   og	   aðlögunar	   kennslu	   til	  

námsefnis	  dragast	  nemendur	   af	   erlendum	  uppruna	   stundum	  aftur	  úr	   í	   námi	   á	  meðan	  þeir	  

eru	  að	  læra	  tungumálið.	  Það	  er	  áríðandi	  að	  skólinn	  sjái	  til	  þess	  að	  nemendur	  skilji	  námsefnið.	  

Til	  þess	  þurfa	  skólar	  að	  bjóða	  sérstök	  úrræði	  fyrir	  nemendur	  sína	  sem	  þurfa	  á	  því	  að	  halda.	  

Boðið	   er	   upp	   á	   lengri	   próftíma	   í	   báðum	   skólum	   sem	   rannsakandi	   heimsótti,	   en	   einungis	   í	  

öðrum	  þeirra	  er	  boðið	  upp	  á	  að	  prófið	  sé	   lesið	  upp	   fyrir	  nemendur	  og	  að	  kennarar	  útskýri	  

spurningar	  betur	  fyrir	  nemendum.	  Anna	  segir:	  

Eins	  og	  lengri	  próftíma	  og	  að	  fá	  kennara	  til	  að	  sitja	  hjá	  þeim	  til	  að	  lesa	  spurningarnar	  yfir,	  
eða	   þau	   geta	   líka	   hlustað	   á	   prófið	   lesið	   upp	   ef	   þau	   vilja,	   þannig	   að	   þau	   fá	   íslenskuna	  
hægar.	  

Anna	   segir	   þau	   einnig	   hafa	   verið	   með	   auka	   íslenskukennslu	   fyrir	   nemendur	   með	   annað	  

móðurmál	  en	   íslensku,	  en	  þrátt	   fyrir	  slík	  úrræði	  sem	  í	  boði	  eru	  finnst	  Önnu	  of	   fáir	  nýta	  sér	  

þau.	  Það	  endaði	  með	  því	  að	  úrræðið	  var	  fellt	  niður	  í	  fyrra	  í	  hennar	  skóla.	  Hún	  segir	  ástæðuna	  

geta	  verið	  þá	  að	  sumir	  nemendur	  hafi	  ef	  til	  vill	  slæma	  reynslu	  af	  félagsráðgjöfum	  eða	  kennur-‐

um	  í	  grunnskólum	  sem	  hefur	  áhrif	  á	  ákvörðun	  þeirra	  um	  að	  nýta	  sér	  þau	  úrræði	  sem	  í	  boði	  

eru.	  Hún	  segir:	  

Sumir	   innflytjendur	   eru	   líka	   búnir	   að	   brenna	   sig	   í	   grunnskóla,	   sem	   sagt	   í	   samskiptum	  
sínum	   við	   félagsráðgjafa	   eða	   kennara	   eða	   eitthvað	   og	   eru	   hræddir	   að	   koma	   svo	   hér.	  
Sumum	  finnst	  kannski	  eins	  og	  það	  sé	  verið	  að	  mismuna	  þeim,	  að	  þeir	  séu	  alltaf	  teknir	  úr	  
kennslustund	  til	  þess	  að	  fá	  hjálp	  við	  lestur	  og	  annað.	  Þú	  vilt	  ekki	  vera	  tekinn	  burt	  en	  þarft	  
samt	  á	  því	  að	  halda,	  þér	  finnst	  alveg	  nóg	  að	  vera	  öðruvísi,	  til	  dæmis	  með	  brún	  augu	  eða	  
ská	  augu.	  Svo	  þegar	  þau	  koma	  hingað	  í	  framhaldsskóla	  vilja	  þau	  bara	  vera	  frjáls,	  ekki	  fá	  
neina	  sérstaka	  aðstoð	  og	  leita	  þess	  vegna	  ekki	  til	  okkar	  og	  lenda	  jafnvel	  í	  því	  að	  ströggla	  
sjálf.	  

Anna	  segir	  að	  henni	  finnist	  eins	  og	  að	  sumir	  nemendur	  vilji	  ekki	  vera	  sér	  og	  fá	  stimplun	  sem	  

nemandi	  af	  erlendum	  uppruna	  og	  skera	  sig	  úr	  hópnum.	  Sem	  dæmi	  nefndi	  hún	  að	  nemendur	  

breyti	  um	  nafn	  til	  að	  reyna	  að	  falla	  betur	  inn	  í	  hópinn:	  

Það	  er	  svo	  skrítið,	  ég	  hef	  alveg	  kynnst	  nemendum	  sem	  voru	  með	  erlent	  eftirnafn	  og	  svo	  
var	  hún	  allt	  í	  einu	  dóttir	  einhvers	  þannig	  að	  hún	  breytti	  í	  þjóðskrá	  og	  tók	  nafn	  pabba	  síns	  
og	   setti	   þar	   sem	  útlenska	  nafnið	   var	   og	   gat	   íslenskað	  það.	   Sem	   sagt	   fann	  nafn	   sem	  er	  
útlenskt	  og	  alþjóðlegt	  sem	  passar	  á	  Íslandi	  og	  gerði	  „dóttir“	  fyrir	  aftan,	  þannig	  að	  ef	  ég	  
fer	  að	  leita	  að	  henni	  núna	  þá	  mun	  ég	  ekki	  finna	  hana.	  

Anna	  telur	  mikilvægt	  að	  kennarar	  og	  starfsfólk	  skólans	  sýni	  nemendum	  af	  erlendum	  uppruna	  

skilning	  og	  hvetji	  þá	  til	  að	  nýta	  sér	  þjónustuna	  en	  leyfi	  þeim	  samt	  sem	  áður	  að	  ráða	  því	  sjálfir	  

hvort	  þeir	  vilji	  nýta	  hana.	  Hún	  segir:	  

Við	  erum	  að	  reyna	  að	  gera	  þetta,	  að	  þau	  séu	  alls	  ekki	  sér,	  við	  viljum	  ekki	  hafa	  þau	  sér.	  
Við	  höldum	  að	  framtíð	  þeirra	  verði	  bjartari	  ef	  þau	  eru	  ekki	  sér,	  ef	  þau	  eru	  með	  hinum.	  
Auðvitað	  er	  þetta	  erfitt	  en	  þau	  verða	  að	  vinna	  í	  þessu	  erfiða	  til	  að	  eiga	  sömu	  möguleika	  
og	  hinir.	  

Báðir	  viðmælendurnir	  telja	  upplýsingar	  um	  nemendur	  af	  erlendum	  uppruna	  í	  skólanum	  mikil-‐

vægar	  en	  þá	  er	  hægt	  að	  taka	  tillit	  til	  námserfiðleika	  viðkomandi	  nemenda	  í	  skólanum.	  Grunn-‐

forsenda	   þess	   að	   barn	   nái	   að	   blómstra	   í	   nýjum	   skóla	   er	   að	   það	   finni	   fyrir	   öryggi	   og	   njóti	  

félagsskapar	   jafningja	   sinna.	   Traust	   á	  milli	   nemenda	  og	   félagsráðgjafa	   skólans	   skiptir	  miklu	  

máli	   en	   viðmælandur	   töluðu	  um	  að	  þegar	   búið	   sé	   að	   vinna	   traust	   vilji	   nemendur	   koma	   til	  

þeirra	  á	  eigin	  forsendum.	  

4.3 Viðhorf	  félagsráðgjafa	  til	  breytinga	  í	  skólastarfi	  
Hér	   verður	   fjallað	   um	  þá	   þætti	   sem	   viðmælendur	   telja	   að	  megi	   breyta	   í	   skólakerfinu.	   Þeir	  

telja	   að	   styrkja	   þurfi	  meðal	   annars	   samstarf	   grunn-‐	   og	   framhaldsskóla	   og	   að	   nemendur	   af	  

erlendum	  uppruna	  viðhaldi	  móðurmálinu	  sínu	  betur.	  

4.3.1 Samstarf	  grunn-‐	  og	  framhaldsskóla	  

Viðmælendur	   segja	   að	   lítið	   samstarf	   sé	   á	  milli	   skólastiga,	   það	   er	   að	   segja	   grunn-‐	   og	   fram-‐

haldsskóla.	  Það	  getur	  hjálpað	  starfsfólki	  framhaldsskóla,	  svo	  sem	  félagsráðgjafa	  sem	  eru	  að	  

vinna	  út	  frá	  velferð	  nemenda	  af	  erlendum	  uppruna,	  að	  fá	  að	  vita	  ef	  nemendur	  hafa	  einhverja	  

námserfiðleika.	  En	  með	  góðu	  samstarfi	  á	  milla	  skólastiga	  eru	  félagsráðgjafa	  betur	  undirbúnir	  

til	   að	   taka	   á	  móti	   nemendum	  og	   geta	  því	   uppfyllt	   þarfir	   þeirra	   og	   væntingar.	  Anna	  nefndi	  

dæmi:	  

Mér	  finnst	  grunnskólar	  ekki	  standa	  sig	  nógu	  vel	  …	  ég	  var	  með	  stúlku	  sem	  var	  að	  útskrif-‐
ast	  frá	  okkur	  í	  vor	  og	  ég	  vildi	  svo	  að	  hún	  fengi	  hljóðbækur	  svo	  hún	  gæti	  hlustað	  á	  þær	  og	  
mér	  fannst	  eins	  og	  hún	  gæti	   líka	  verið	  með	  lesblindu	  en	  hún	  er	  einmitt	  tvítyngd	  svo	  ég	  

hafði	  samband	  við	  grunnskóla	  hennar	  og	  í	  ljós	  kom	  að	  hún	  hafði	  farið	  í	  greiningu	  í	  grunn-‐
skóla	  …	  en	  hún	  kláraði	  hér	  og	  er	  í	  háskóla	  núna.	  

Í	  aðalnámskrá	  framhaldsskóla	  (2011)	  kemur	  fram	  að	  virk	  tengsl	  og	  miðlun	  upplýsinga	  á	  milli	  

grunn-‐	   og	   framhaldsskóla	   séu	   mikilvæg	   til	   þess	   að	   tryggja	   samfellu	   og	   stuðla	   að	   velferð	  

nemenda.	  Viðmælendur	  voru	  báðir	  á	  því	  að	  það	  sé	  alltaf	  hægt	  að	  gera	  betur,	  ekki	  síst	  með	  

því	  að	  vera	  vakandi	  yfir	  því	  hvar	  finna	  megi	  krakkana	  í	  upphafi	  skólaárs,	  þegar	  nemendur	  eru	  

innritaðir,	  að	  ná	  góðu	  sambandi	  við	  grunnskólanemendur	  til	  að	  koma	  í	  veg	  fyrir	  að	  það	  séu	  

einhverjir	  í	  skólanum	  sem	  þurfi	  sérúrræði	  en	  þeir	  viti	  ekki	  af	  því.	  

4.3.2 Mikilvægi	  móðurmáls	  

Móðurmál	  er	  mikilvægur	  grunnur	  fyrir	  máltöku	  nýs	  tungumáls.	  Birna	  Arnbjörnsdóttir	  (2000)	  

telur	  að	  barn	  sem	  tali	  eigið	  tungumál	  vel	  eigi	  auðveldara	  með	  að	  læra	  nýtt	  tungumál.	  Segja	  

má	  að	   færni	   í	  móðurmálinu	   sé	   lykilatriði	   til	   að	  öðlast	   færni	   í	   seinna	  málinu.	  Algengt	   er	   að	  

innflytjendur	  tapi	  færni	  í	  móðurmáli	  sínu	  þegar	  þeir	  flytjast	  á	  milli	  landa.	  Hættan	  á	  því	  eykst	  

ef	   viðkomandi	   fær	   ekki	   tækifæri	   til	   að	   tala	  móðurmál	   sitt	   (Elín	   Þöll	   Þórðardóttir,	   2007).	   Í	  

þessu	  samhengi	  sagði	  Guðrún:	  

Við	  erum	  búin	  að	  finna	  eina	  leið	  sem	  virkar	  og	  það	  er	  að	  hlúa	  að	  móðurmáli	  nemenda,	  
það	  er	  mikilvægt.	  Við	  sjáum	  mun	  á	  nemendum	  sem	  eru	  sterkir	  í	  móðurmáli	  sínu	  og	  þeim	  
sem	  tapa	  móðurmáli	  sínu	  og	  það	  er	  svo	  erfitt	  að	  bæta	  við	  nýju	  tungumáli	  ef	  fólk	  talar	  sitt	  
eigið	  mál	  ekki	  vel.	  Nemendur	  þurfa	  að	  fá	  að	  fara	  til	  dæmis	  í	  stöðupróf	  og	  fá	  viðurkenn-‐
ingu	  fyrir	  það	  …	  ég	  veit	  ekki	  alveg	  hvað	  er	  besta	  leiðin	  en	  við	  erum	  allavega	  að	  reyna	  að	  
benda	  krökkum	  á	  að	  lesa	  eitthvað	  á	  sínu	  móðurmáli,	  og	  líka	  að	  leita	  upplýsinga	  á	  netsíðu	  
til	  að	  efla	  orðaforða	  og	  auka	  skilning	  í	  móðurmálinu.	  Það	  skiptir	  miklu	  máli.	  

Viðmælendur	  voru	  sammála	  um	  að	  þetta	  þyrfti	  að	  passa	  upp	  á,	  að	  nemendur	  af	  erlendum	  

uppruna	  glutruðu	  ekki	  niður	  móðurmálskunnáttunni.	  Móðurmálið	  gegnir	  mikilvægu	  hlutverki	  

í	   því	   að	   hjálpa	   börnum	  að	   átta	   sig	   á	   uppruna	   sínum	  og	   góð	   kunnátta	   í	  móðurmálinu	   auð-‐

veldar	  þeim	  að	  viðhalda	  tengslum	  við	  upprunamenningu	  sína.	  Til	  að	  geta	  stuðlað	  að	  velferð	  

nemenda	  af	  erlendum	  uppruna	  telja	  báðir	  viðmælendur	  að	  styrkja	  þurfi	  samstarf	  grunn-‐	  og	  

framhaldsskóla	   og	   að	   mikilvægt	   sé	   fyrir	   nemendur	   af	   erlendum	   uppruna	   að	   viðhalda	  

móðurmálskunnáttu	  sinni.	  

5 Umræða	  og	  lokaorð	  
Innflytjendum	   hefur	   fjölgað	   mjög	   á	   Íslandi	   á	   síðustu	   tveimur	   áratugum.	   Íslenskt	   samfélag	  

hefur	  breyst	  mjög	  í	  kjölfarið	  og	  sama	  má	  segja	  um	  skólasamfélagið.	  Nemendahópurinn	  hefur	  

aldrei	  verið	  jafn	  fjölbreyttur	  og	  nú	  en	  með	  þessum	  öru	  breytingum	  getur	  það	  haft	  áskoranir	  í	  

för	  með	  sér	  fyrir	  margar	  fagstéttir,	  þar	  á	  meðal	  félagsráðgjafa.	  	  

Álag	   fylgir	   því	   að	   flytja	   til	   nýs	   lands.	   Börn	   af	   erlendum	   uppruna	   þurfa	   að	   læra	   nýtt	  

tungumál	  í	  nýju	  landi	  og	  jafnframt	  þurfa	  þau	  að	  aðlagast	  nýju	  umhverfi,	  siðum	  og	  menningu.	  

Mikilvægt	  er	  að	  þau	  nái	  fótfestu	  í	  nýja	  landinu	  en	  þegar	  börn	  ná	  ekki	  góðri	  fótfesti	  verða	  þau	  

utanveltu	  með	  þeim	  afleiðingum	  að	  þeim	  gengur	   illa	   í	  skóla	  og	  verða	  félagslega	  einangruð.	  

Rannsóknir	  hafa	  sýnt	  að	  staða	  nemenda	  af	  erlendum	  uppruna	  er	  verri	  en	  íslenskra	  jafnaldra	  

þeirra	   hvað	   varðar	   líðan	   í	   skóla	   og	   félagsleg	   tengsl.	   Lítil	   félagsleg	   þátttaka	   eykur	   líkur	   á	  

brottfalli	  úr	  skóla.	  

Færri	   innflytjendur	   skrá	   sig	   í	   nám	   í	   framhaldsskóla	   eftir	   grunnskóla	   en	   íslenskir	   jafn-‐

aldrar	  þeirra.	  Þó	  að	  hlutfall	   innflytjenda	  sem	  skrá	  sig	   í	  nám	  í	   framhaldsskóla	  hafi	  hækkað	  á	  

síðustu	  árum	  eiga	  þeir	  enn	  langt	  í	  land	  í	  skólasókn	  miðað	  við	  íslenska	  jafnaldra	  sína.	  Einnig	  er	  

brottfall	   innflytjenda	  úr	   framhaldsskóla	  meira	  en	  hjá	   íslenskum	  jafnöldrum	  þeirra.	  Ástæður	  

brottfalls	   nemenda	   af	   erlendum	  uppruna	   eru	  mismunandi	   og	   samspil	  margra	   þátta.	   Rann-‐

sóknir	   sýna	   að	   nemendur	   telja	   námserfiðleika,	   félagslega	   erfiðleika	   innan	   skólanna	   og	  

þrýsting	  á	  að	   leita	  sér	  atvinnu	  helstu	  ástæður	  fyrir	  brottfalli	  þeirra	  úr	  skóla,	  auk	  þess	  þurfa	  

sumir	   að	   taka	   sér	  hvíld	   frá	  námi.	   Skortur	   á	   stuðningi	   og	   aðstoð	   frá	   foreldrum	  getur	   einnig	  

haft	  áhrif	  á	  ákvörðun	  þeirra	  um	  að	  hætta	  í	  skóla.	  Menningarmunur	  og	  tungumálaerfiðleikar	  

eru	  taldar	  helstu	  ástæður	  þess	  að	  erlendir	  foreldrar	  geta	  síður	  aðstoðað	  börn	  sín	  með	  heima-‐

nám,	  en	  einnig	  skortir	  þau	  þekkingu	  á	  skólakerfinu	  til	  að	  geta	  leiðbeint	  börnunum.	  

Viðfangsefni	  félagsráðgjafa	  eru	  fjölbreytt.	  Skólafélagsráðgjöf	  er	  eitt	  af	  þeim	  fjölmörgu	  

sérsviðum	   sem	   félagsráðgjafar	   hér	   á	   landi	   vinna	   við.	   Félagsráðgjafar	   starfa	   eftir	   lögum	   og	  

reglugerðum	   í	   sínu	   starfi	   og	   ber	   að	   stunda	   starf	   sitt	  með	   faglega	   heildarsýn	   að	   leiðarljósi.	  

Grundvöllur	  félagsráðgjafar	  er	  virðing	  fyrir	  manngildum	  og	  sérstöðu	  hvers	  og	  eins.	  Markmið	  

hennar	  er	  að	  virða	  einstaklinga	  og	  aðstoða	  þá	  við	  að	  virkja	  hæfileika	  sína	  með	  hjálp	  til	  sjálfs-‐

hjálpar.	   Einnig	   eiga	   félagsráðgjafar	   að	   vinna	   að	   lausn	   á	   félagslegu	   ranglæti	   og	   vinna	   gegn	  

mannréttindabrotum	   hvar	   svo	   sem	   þau	   eiga	   sér	   stað.	  Mikilvægt	   er	   fyrir	   félagsráðgjafa	   að	  

þekkja	  kenningar	  sem	  snúa	  að	  einstaklingum	  í	  starfinu,	  en	  vistfræðikenning	  Bronfenbrenner	  

er	  víðtæk	  og	  tekur	  öll	  svið	  samfélagsins,	  enda	  hefur	  hún	  mikið	  verið	  notuð	  af	  félagsráðgjöf-‐

um.	  Bakgrunnur	  nemenda	  af	  erlendum	  uppruna	  er	  margvíslegur	  en	  þeir	  koma	  frá	  mörgum	  

ólíkum	  menningarsvæðum.	  Rannsókn	  hefur	  sýnt	  að	  skólafélagsráðgjafar	  eru	  hæfir	  til	  þess	  að	  

sporna	   við	   brottfalli	   úr	   framhaldsskólum	   því	   að	   þeir	   hafa	   hlotið	  menntun	   sem	   gerir	   þeim	  

kleift	   að	   greina	   vandamál	  nemenda	  og	   vinna	  að	   lausn	  þeirra.	   Þeir	   geta	   sett	   í	   samhengi	   þá	  

þætti	   sem	   þeir	   telja	   hafa	  mótandi	   og	   þroskandi	   áhrif	   á	   einstaklinga	   til	   að	   geta	   tekið	   sem	  

réttustu	   ákvörðun	   og	   fundið	   lausn	   fyrir	   hvern	   og	   einn	   og	   leiðbeint	   honum	   áfram.	   Því	   eru	  

skólafélagsráðgjafar	  mikilvægur	  hluti	  af	  skólastarfinu.	  

Víða	  erlendis	  tíðkast	  að	  starfandi	  sé	  félagsráðgjafi	   innan	  skóla	  ásamt	  náms-‐	  og	  starfs-‐

ráðgjafa,	  en	  hér	  á	  landi	  er	  þessum	  tveimur	  starfssviðum	  blandað	  saman.	  Það	  er	  mikið	  hags-‐

munamál	   að	   þessi	   tvö	   starfssvið	   sé	   aðgreind	   og	   nauðsynlegt	   er	   að	   allir	   skólar	   hafi	   bæði	  

félagsráðgjafa	   og	   náms-‐	   og	   starfsráðgjafa	   starfandi.	   Það	   gagnast	   nemendum	   betur	   og	  

sérstaklega	  nemendum	  af	  erlendum	  uppruna,	  en	  þeir	  hafa	  mismunandi	  bakgrunn	  sem	  krefst	  

menntunar	  félagsráðgjafa	  sem	  geta	  veitt	  þeim	  félagsaðstoð	  umfram	  námsaðstoð.	  

Markmið	  rannsóknarinnar	  sem	  hér	  hefur	  verið	  kynnt	  var	  að	  kanna	  starf	  félagsráðgjafa	  

með	  nemendum	  af	  erlendum	  uppruna	  í	  framhaldsskólum.	  Lögð	  var	  áherslu	  á	  að	  fá	  innsýn	  í	  

hugarheim	  félagsráðgjafa	  sem	  vinna	  með	  nemendum	  af	  erlendum	  uppruna	  frekar	  en	  að	  leita	  

eftir	   algildum	   svörum	   um	   ákveðna	   þætti.	   Rannsóknarspurningarnar	   voru:	   Hvernig	   upplifa	  

félagsráðgjafar	  stöðu	  nemenda	  af	  erlendum	  uppruna?	  Hvaða	  aðferðir	  nota	  félagsráðgjafar	  til	  

að	  nálgast	  nemendur	  af	  erlendum	  uppruna?	  Hvað	  telja	  félagsráðgjafar	  að	  megi	  betur	  fara	  í	  

skólaumhverfinu	  til	  þess	  að	  bæta	  megi	  stöðu	  nemenda	  af	  erlendum	  uppruna?	  

Helstu	   niðurstöður	   rannsóknarinnar	   voru	   þær	   að	   lengd	   dvalar	   nemenda,	   tungumála-‐

kunnátta	   þeirra	   og	   stuðningur	   sem	   foreldrar	   veita	   eru	   þættir	   sem	  hafa	   áhrif	   á	   aðlögun	  og	  

námsgengi	  nemenda	  af	   erlendum	  uppruna.	  Því	   yngri	   sem	  börn	  eru	  þegar	  þau	   flytja	   til	   nýs	  

lands	   því	   auðveldara	   er	   fyrir	   þau	   að	   læra	   nýtt	   tungumál	   og	   aðlagast	   nýju	   samfélagi.	   Yngri	  

börn	  hafa	  betri	  aðlögunarhæfni	  en	  þau	  sem	  eldri	  eru.	  Einnig	  geta	  tungumálaerfiðleikar	  verið	  

hindrun	  fyrir	  suma	  nemendur	  í	  námi	  en	  slök	  tungumálakunnátta	  er	  talin	  helsta	  ástæða	  þess	  

að	  börn	  af	  erlendum	  uppruna	  aðlagist	  illa	  og	  það	  getur	  haft	  áhrif	  á	  velgengni	  í	  skólagöngunni.	  

Auk	  þess	  hefur	  stuðningur	  sem	  foreldrar	  veita	  börnum	  sínum	  mikið	  að	  segja	  um	  aðlögun	  og	  

stöðu	  nemenda	  af	   erlendum	  uppruna,	   en	  þeir	   sem	  búa	  við	   góða	   félags-‐	  og	  efnahagsstöðu	  



38	  

foreldra	   gengur	   betur	   í	   skóla	   og	   brottfall	   er	   minna	   hjá	   þeim	   en	   þeim	   sem	   búa	   við	   verri	  

skilyrði.	  

Þjónusta	   við	   erlenda	   nemendur	   virðist	   vera	   mismikil	   í	   þeim	   skólum	   sem	   um	   ræðir.	  

Nemendum	  af	  erlendum	  uppruna	  er	  oftast	  vísað	  til	  félagsráðgjafa	  af	  umsjónarkennurum	  eða	  

íslenskukennurum	  en	  sumir	   leita	  vissulega	  til	  þeirra	  að	  eigin	  frumkvæði.	  Ekki	  virðist	  vera	  til	  

neitt	  ákveðið	  vinnulag	  sem	  félagsráðgjafar	  fara	  eftir	  til	  að	  sinna	  erlendum	  nemendahópum.	  

Eftir	  viðtölunum	  að	  dæma	  virðist	  vera	  munur	  á	  því	  hvernig	  félagsráðgjafar	  nálgast	  nemendur	  

af	   erlendum	   uppruna	   eftir	   skólakerfum.	   Annar	   viðmælandinn	   í	   rannsókninni	   sem	   starfar	   í	  

bekkjaskóla	   virðist	   vera	  betur	  upplýstur	  um	   stöðu	  nemenda	  af	   erlendum	  uppruna	  en	  hinn	  

sem	  starfar	   í	  áfangaskóla.	  Áhugavert	  væri	  að	  skoða	  betur	  hvort	  ólík	  skólakerfi	  hafi	  áhrif	  að	  

þessu	  leyti.	  Mikilvægt	  er	  að	  samræma	  hlutverk	  og	  vinnulag	  félagsráðgjafa	  til	  þess	  að	  minnka	  

mismuninn	  á	  milli	  skólakerfa.	  Það	  yrði	  nemendum	  af	  erlendum	  uppruna	  til	  mikilla	  hagsbóta	  

ef	  félagsráðgjafar	  væru	  betur	  upplýstir	  um	  stöðu	  þeirra.	  

Í	  viðtölum	  við	   félagsráðgjafana	  kom	  fram	  að	  þeim	  þótti	  áhugavert	  að	  hugleiða	  hvaða	  

breytingar	   þyrftu	   að	   verða	   til	   þess	   að	   efla	   velferð	   nemenda	   af	   erlendum	  uppruna.	   Annars	  

vegar	  þarf	  að	  styrkja	   samstarf	  á	  milli	   skólastiga,	  það	  er	  að	  segja	  grunn-‐	  og	   framhaldsskóla,	  

hins	   vegar	   að	   hlúa	   að	   móðurmáli	   nemenda.	   Viðmælendur	   töluðu	   um	   að	   samstarf	   á	   milli	  

skólastiga	  væri	  mikilvægt	  en	  með	  góðu	  samstarfi	  væru	  félagsráðgjafar	  betur	  undirbúnir	  til	  að	  

taka	  á	  móti	  nemendum	  af	  erlendum	  uppruna	  og	  gætu	  því	  uppfyllt	  þarfir	  þeirra	  og	  væntingar.	  

Auk	   þess	   er	  móðurmálið	   afar	  mikilvægt	   en	   það	   er	   lykilatriði	   í	   því	   að	   öðlast	   færni	   í	   seinna	  

málinu.	  Nemendur	  sem	  hafa	  gott	  vald	  á	  móðurmáli	  sínu	  eiga	  auðveldara	  með	  að	   læra	  nýtt	  

tungumál.	  Þess	  vegna	  þarf	  að	  passa	  upp	  á	  að	  nemendur	  tapi	  ekki	  færni	  í	  móðurmálinu.	  

Það	  sem	  er	  áhugavert	  við	  niðurstöður	  rannsóknarinnar	  er	  að	  nú	  eru	  að	  verða	  liðin	  sex	  

ár	  frá	  því	  að	  það	  varð	  lögbundið	  hlutverk	  framhaldsskóla	  á	  Íslandi	  að	  hafa	  móttökuáætlanir	  

fyrir	   nemendur	   með	   annað	   móðurmál	   en	   íslensku,	   en	   hvorugur	   skólinn	   sem	   rannsakandi	  

heimsótti	  hafði	  sýnilega	  móttökuáætlun.	  Því	  má	  segja	  að	  skólarnir	  uppfylli	  ekki	  lögin.	  

Í	  eigindlegri	  rannsókn	  eins	  og	  þessari	  er	  tilgangurinn	  ekki	  að	  alhæfa	  út	  frá	  niðurstöðum	  

heldur	  að	  fá	  innsýn	  í	  hugarheim	  félagsráðgjafa	  sem	  starfa	  með	  nemendum	  af	  erlendum	  upp-‐

runa.	   Rannsakandi	   vonar	   að	   niðurstöður	   rannsóknarinnar	   nýtist	   félagsráðgjöfum	   og	   öðru	  

skólastarfsfólki	   til	   að	   skoða	  hvað	  mætti	   fara	  betur	   til	   að	   stuðla	  að	  betri	   stöðu	  nemenda	  af	  

erlendum	  uppruna.	   	  

Viðauki	  

Viðtalsvísir	  

1. Hefur	  þú	  reynslu	  af	  því	  að	  vinna	  með	  innflytjendum?	  

2. Hvað	  eru	  margir	  nemendur	  af	  erlendum	  uppruna	  sem	  stunda	  nám	  hér	  í	  skólanum?	  

3. Hver	  er	  þín	  upplifun	  af	  því	  sem	  félagsráðgjafi	  að	  vinna	  með	  nemendum	  af	  erlendum	  

uppruna	  í	  skólanum?	  Krefst	  það	  sérþekkingar	  og	  hæfni?	  

4. Hvernig	  gengur	  nemendum	  af	  erlendum	  uppruna	  að	  aðlaga	  sig	  í	  skólanum?	  

5. Hvernig	  eru	  samskipti	  þín	  við	  nemendur	  af	  erlendum	  uppruna	  sem	  koma	  til	  þín?	  

6. Er	  fjölmenningarstefna	  í	  skólanum	  samkvæmt	  reglugerðum	  654/2009?	  

7. Hvað	  er	  að	  þínu	  mati	  hægt	  að	  gera	  til	  þess	  að	  bæta	  samvinnu	  félagsráðgjafa	  og	  

nemenda	  af	  erlendum	  uppruna?	  

8. Telur	  þú	  þörf	  á	  breytingum	  á	  samstarfi	  félagsráðgjafa	  og	  nemenda	  af	  erlendum	  

uppruna?	  Ef	  svo	  er,	  hvernig	  þá?	  

9. Hvað	  telur	  þú	  að	  megi	  bæta	  í	  skólaumhverfinu	  til	  þess	  að	  bæta	  stöðu	  nemenda	  af	  

erlendum	  uppruna?	  


